
Rhagair y Cadeirydd 
Bydd Cymru’n wynebu heriau sylweddol dros y blynyddoedd nesaf wrth fodloni’r gofynion ar 
gyfer buddsoddi cyfalaf mewn seilwaith.   Mae angen dybryd ar gyfer gwella ein seilwaith 
cyhoeddus er mwyn adeiladu a diweddaru ysgolion ac ysbytai a buddsoddi mewn ystod 
eang o asedau eraill.  Fodd bynnag, cyfyngedig iawn yw’r arian sydd gan y sector 
cyhoeddus i’w fuddsoddi.   Mae amryw o wledydd wedi datrys y mater hwn drwy ddefnyddio 
arian y sector preifat.  Trwy wneud hynny, maent wedi elwa o gryfderau ac arbenigedd y 
sector preifat wrth reoli’r math yma o brosiect ac wrth reoli’r risgiau sy’n gysylltiedig â’r 
prosiectau.    

Fodd bynnag, mae termau fel arian preifat a phartneriaethau cyhoeddus-preifat yn pryderu 
llawer o bobl.  Mae pobl yn pryderu a yw’r sector cyhoeddus yn cael gwir werth am arian ac 
a yw’r risgiau’n cael eu trosglwyddo’n briodol.  Felly, penderfynodd y Pwyllgor seilio ei 
ymchwiliad cyntaf ar y pwnc hwn.   Gwahoddwyd pobl i roi tystiolaeth ynghylch yr hyn sydd 
wedi gweithio a’r hyn sydd heb weithio a’r gwersi a ddysgwyd.    Cafwyd safbwyntiau pobl 
o’r sector cyhoeddus a’r sector preifat gan gynnwys datblygwyr, arianwyr, undebau a 
rheolwyr gwasanaethau yn y sector cyhoeddus.  

Yn yr adroddiad cyntaf hwn o’r ymchwiliad, mae’r Pwyllgor yn cyflwyno ei gasgliadau 
cychwynnol ynghylch yr hyn sydd ei angen os yw Cymru am fanteisio’n llwyddiannus ar yr 
adnoddau a’r arbenigedd y gall y sector preifat eu cynnig er budd y sector cyhoeddus.   
Bwriad y Pwyllgor yn ystod cam nesaf yr ymchwiliad yw edrych yn fanwl ar rai o’r dulliau 
amgen a llwyddiannus a ddatblygwyd wrth adeiladu partneriaethau rhwng y sectorau preifat 
a chyhoeddus, gyda’r bwriad o nodi ac argymell modelau y gellid eu defnyddio mewn 
achosion perthnasol. 

Mae’r Pwyllgor yn ddiolchgar iawn i’r amrywiaeth o bobl a restrir yn yr atodiad a wnaeth 
gyflwyniadau neu a roddodd dystiolaeth lafar i’r ymgynghoriad. 

Rydym hefyd yn ddiolchgar iawn i Simon McCann a Gronw Percy, ein Cynghorwyr 
Arbenigol, a’n cynorthwyodd i ddeall y pwnc cymhleth hwn.   Cafodd y Pwyllgor lawer o 
gymorth gan Wasanaeth Ymchwil yr Aelodau a ddarparodd wybodaeth gefndir a 
gwybodaeth friffio helaeth yn ystod pob cam o’r ymchwiliad.    Yn olaf, hoffwn nodi fy 
ngwerthfawrogiad i, a gweddill y Pwyllgor, i John Grimes, Clerc y Pwyllgor, a’i dîm, sydd 
wedi tynnu’r cyfan at ei gilydd i greu adroddiad mor gynhwysfawr ac ystyriol. 

Angela Burns,
Cadeirydd y Pwyllgor Cyllid 

Crynodeb o’r Casgliadau a’r Argymhellion 
 
 
 

1 Bydd Cymru’n wynebu heriau sylweddol dros y blynyddoedd nesaf wrth fodloni’r 
gofynion ar gyfer buddsoddi cyfalaf mewn gwasanaethau cyhoeddus.   Fodd bynnag, nid 
yw’r sefyllfa’n un unigryw i Gymru ac yn ystod ei ymchwiliad dysgodd y Pwyllgor sut y 
mae gwledydd eraill wedi mynd i’r afael â sefyllfaoedd tebyg.   Nododd y Pwyllgor rai 
llwyddiannau trawiadol, yn enwedig yn yr Alban a Gogledd Iwerddon, sy’n arwydd o’r 
math o gyfleoedd a all fod ar gael mewn partneriaethau â’r sector preifat a’r math o 
wasanaeth cyhoeddus a allai fod ar gael i bobl Cymru.    

 
2 Serch hynny, mae’r Pwyllgor yn cydnabod bod pryderon cryf a haeddiannol ynghylch y 

ffordd y gweithredodd rhai partneriaethau cyhoeddus-preifat yn y gorffennol – yn 
enwedig rhai o’r Mentrau Cyllid Preifat (PFI) cynharaf.   Mae angen cydnabod y materion 
hyn ac roedd yn galonogol i’r Pwyllgor glywed bod eraill wedi gwneud hyn a dod o hyd i 
ffyrdd o ddatrys, neu o leiaf leddfu llawer o’r pryderon. 

 
3 Mater allweddol a ddaeth i’r amlwg yn rheolaidd yn ystod yr adolygiad oedd yr angen i 

ddatblygu sgiliau yn y sector cyhoeddus yng Nghymru.   Er bod cydnabyddiaeth eang 
fod y sector preifat, ar hyn o bryd, yn aml yn fwy llwyddiannus wrth gwblhau prosiectau 
yn brydlon ac o fewn eu cyllideb, roedd cred gyffredinol y dylai bod y sector cyhoeddus 
yn gallu gwneud cystal gyda’r cyfleoedd a’r sgiliau i wneud hynny.   Mae’r Pwyllgor yn 
credu y dylid mynd i’r afael â’r mater hwn ac mae’n argymell y dylai Llywodraeth 
Cynulliad Cymru (LlCC) ddatblygu cynigion ar gyfer datblygu a chryfhau’r sgiliau 
hyn yn y sector cyhoeddus yn gyffredinol. 

  
4 Un casgliad pwysig oedd y diffyg sgiliau cyffredinol mewn perthynas â ffurfio, negodi a 

rheoli partneriaethau â’r sector preifat. Mae angen datblygu’r sgiliau hyn yng Nghymru.   
Mae’r Pwyllgor yn argymell bod Llywodraeth Cynulliad Cymru yn sefydlu corff neu 
uned ganolog i hybu a chefnogi prosiectau partneriaeth â’r sector preifat.    

 
5 Rhan allweddol o swyddogaeth yr uned fydd sicrhau bod yr arbenigedd a ddatblygir fel 

rhan o un prosiect yn cael ei ddefnyddio i gynorthwyo a llywio prosiectau dilynol.   Felly, 
mae’r Pwyllgor yn argymell y dylai’r uned ganolog chwarae rôl arweiniol, gyda 
rheolwyr lleol, wrth ddatblygu manylebau prosiect, negodi cytundebau â’r partner 
sector preifat a monitro a rheoli perfformiad mewn perthynas â’r cytundeb.    

 
6 Byddai o fudd mawr i uned o'r fath pe bai modd gosod hyn o fewn fframwaith tymor hwy 

a fyddai'n rhoi persbectif clir y gall y sector cyhoeddus a phreifat gynllunio oddi mewn 
iddo.  Felly, mae’r Pwyllgor Cyllid yn argymell bod Llywodraeth Cynulliad Cymru’n 
cyhoeddi blaengynlluniau ar gyfer ei rhaglen gyfalaf/seilwaith gan gynnwys nodi’r 
cyllid yr oedd disgwyl iddo fod ar gael.  Byddai'r gwaith hwn yn cyd-fynd â gwaith y 
Bwrdd Buddsoddi Cyfalaf Strategol sy'n cael ei ddatblygu gan Lywodraeth y Cynulliad.  
Byddai hefyd yn sicrhau bod rhaglen gyfalaf Cymru’n cael ei datblygu fel cyfanwaith 
cydlynol drwy ddiwallu anghenion Cymru gyda'r gwahanol adnoddau sydd ar gael. 

 
7 Mae’r Pwyllgor wedi nodi dull yr Alban a roddodd ddatganiad clir o’r cychwyn ynghylch 

pa staff fyddai’n cael eu trosglwyddo i sefydliad arall fel rhan o brosiect partneriaeth.   
Nododd hefyd ddatblygiad ‘concordat’ fel fframwaith ehangach, cytûn sy’n cynnwys 
telerau ac amodau sy’n gymwys i staff newydd a staff sydd wedi trosglwyddo.   Mae’r 
Pwyllgor yn argymell y dylai Llywodraeth Cynulliad Cymru, ar fyrder, weithio 
gyda’r undebau llafur a sefydliadau’r cyflogwyr i ddatblygu concordat tebyg ar 
gyfer Cymru.   Gallai hon fod y dasg gyntaf i’r Uned Ganolog newydd. Serch hynny, 
mae’r Pwyllgor yn argymell na ddylai’r Llywodraeth oedi cyn datblygu’r concordat os 
bydd oedi cyn sefydlu’r Uned Ganolog. 

8 Her arbennig wrth ddatblygu Partneriaethau Cyhoeddus-Preifat yng Nghymru fydd 
lleihau'r amser a'r fiwrocratiaeth sydd ynghlwm wrth eu sefydlu.  Teimlai’r Pwyllgor y 
dylai fod yn bosibl i weithio datblygu rhagor o brosesau cyfreithiol safonol a symlach ar 
gyfer sefydlu’r partneriaethau hyn.  

 
9 Nododd y Pwyllgor anghydbwysedd sylfaenol yn y ffordd yr ymdrinnir â gwaith cynnal a 

chadw drwy lwybr caffael traddodiadol y sector cyhoeddus ac ar gyfer prosiectau 
PFI/PPP.   Cred y Pwyllgor Cyllid y dylai Llywodraeth Cynulliad Cymru geisio datblygu 
systemau lle mae'r gwaith cynnal a chadw parhaus a gofynnol, gan gynnwys yr arian ar 
gyfer hyn, yn cael ei gynnwys ar y dechrau.  Mae angen i’r sector cyhoeddus fabwysiadu 
dull lle mae’r buddsoddiad, ar ôl cael ei wneud, yn cael ei ddiogelu ar gyfer y dyfodol.  

A. Y cefndir 
 

10 Mae defnyddio cyllid sector preifat ar gyfer buddsoddi cyfalaf mewn gwasanaethau 
cyhoeddus wedi bod yn destun llawer o drafodaeth a dadlau ers amser wrth i gynlluniau 
newydd a dulliau gweithredu newydd gael eu datblygu ar ei gyfer. 

 
11 Mae’r sector preifat wedi bod yn gysylltiedig ers canrifoedd â darparu seilwaith a 

gwasanaethau cyhoeddus, er enghraifft wrth ddarparu tollbyrth, tollbontydd a hyd yn oed 
longau rhyfel.1  Hefyd, mae wedi bod yn ymwneud yn helaeth, a heb fawr o anghytuno, 
ag adeiladu ysgolion, ysbytai a ffyrdd ayb. 

 
12 Daeth y mater yn fwy dadleuol ddechrau’r 1990au pan ddatblygwyd y Fenter Cyllid 

Preifat (PFI) lle datblygwyd cynlluniau a dulliau gweithredu lle roedd y sector preifat nid 
yn unig yn adeiladu asedau cyfalaf ond hefyd yn ysgwyddo’r cyfrifoldeb dros ariannu’r 
prosiect a gweithrediad y prosiect hwnnw wedyn.  Y sector cyhoeddus sy'n cadw’r 
cyfrifoldeb cyffredinol dros y gwasanaeth – ond mae’n trosglwyddo nifer o risgiau i’r 
sector preifat ac yn talu amdano drwy dâl gwasanaeth (unedol) dros oes weithredol y 
cyfleuster. 

 
13 Mae’r rhai sydd o blaid y dull wedi dadlau ei fod yn cynyddu’r gronfa adnoddau sydd ar 

gael ar gyfer buddsoddi mewn gwasanaethau cyhoeddus ac yn fodd o alluogi 
buddsoddiad na fyddai'n digwydd fel arall.  Dadleuant fod sgiliau ac arbenigedd y sector 
preifat, y ffaith bod llawer o’r risgiau’n cael eu trosglwyddo, a disgyblaeth pwysau'r 
farchnad, yn sicrhau y cyflawnir y prosiectau hyn mewn ffordd mor effeithiol ac effeithlon 
â phosibl.  Caiff y dull gweithredu ei gryfhau ymhellach drwy ddefnyddio cymhellion ar 
sail perfformiad.  

 
14 Mae’r rhai sydd yn erbyn y dull wedi dadlau mai’r sector cyhoeddus, yn y pen draw, sy’n 

gorfod talu’r gost sydd yn gorfod bod yn uwch oherwydd, yn ychwanegol at gostau'r 
‘prosiect' mae’n gorfod cynnwys ‘elw’ ar gyfer y sector preifat.  Dadleuant mai 
morgeisio’r dyfodol y mae prosiect PFI yn y bôn, a naill ai mae'n gorfod costio mwy na 
phetai’n cael ei wneud yn y ffordd ‘draddodiadol’ drwy gyllid y sector cyhoeddus neu 
rhaid gwneud arbedion mewn mannau eraill megis drwy leihau lefelau tâl neu safonau’r 
gwasanaeth neu’r ddau. 

 
15 Yn yr 20 mlynedd ac ati ers cyflwyno PFI mae nifer o newidiadau wedi’i wneud iddo, ac 

mae dulliau gweithredu gwahanol wedi’u datblygu i fynd i'r afael â rhai o’r materion hyn.  
Bellach, gellir defnyddio ystod llawer ehangach a mwy hyblyg o fodelau Partneriaeth 
Cyhoeddus-Preifat.  Oherwydd y pryderon parhaus ynghylch cyllido ar gyfer buddsoddi 
cyfalaf yng Nghymru, penderfynodd y Pwyllgor Cyllid gynnal ymchwiliad er mwyn 
ymchwilio i sut y gellir defnyddio partneriaethau cyhoeddus-preifat yng Nghymru i 
sicrhau'r budd gorau.  O wybod am natur ddatblygol PFI a PPP, mae diffiniad 
gweithredol wedi’i gynnwys yn Atodiad A1. 

 
16 Rhan gyntaf yr ymchwiliad oedd archwilio cyflwr PFI/PPP ar hyn o bryd yng Nghymru ac 

i’r Pwyllgor gael dealltwriaeth o gryfderau a gwendidau’r prosiectau cyfredol ac 
agweddau’r sefydliadau allweddol sy'n gysylltiedig.  Yng ngham nesaf yr ymchwiliad, 
mae’r Pwyllgor yn bwriadu archwilio rhai o’r dulliau gweithredu gwahanol ar gyfer 
partneriaethau cyhoeddus-preifat gyda’r bwriad o bennu modelau a all fod fwyaf addas 
ar gyfer y dyfodol. 

 

                                                 
1 Cyfarfod y Pwyllgor Cyllid, 20 Medi 2008, FIN(3) 02-07: Papur 3: Cyllid Preifat: Cwesitynau 
cyffredin; nodyn gan Archwilydd Cyffredinol Cymru. 

B. Dull gweithredu’r Pwyllgor 
 

17 Mae cylch gorchwyl yr ymchwiliad wedi'i gynnwys yn Atodiad B1. 
 

18 Fel rhan o’r broses o ymgyfarwyddo â’r materion, derbyniodd y Pwyllgor rywfaint o 
dystiolaeth gychwynnol yn ystod hydref 2007 cyn galw’n ffurfiol am dystiolaeth ar 19 
Hydref 2007 (Atodiad B2). Derbyniwyd 19 o sylwadau ysgrifenedig mewn ymateb i'r 
alwad hon ac mae’r rhain, a phapurau eraill a ystyriwyd gan y Pwyllgor, wedi’u rhestru 
yn Atodiad B3. 

 
19 Wedyn derbyniodd y Pwyllgor dystiolaeth lafar gan y tystion a enwir yn Atodiad B4.   

 
20 Ymwelodd y Pwyllgor hefyd â Gogledd Iwerddon a’r Alban i gyfarfod yn anffurfiol â 

hyrwyddwyr prosiectau partneriaeth yn y gwledydd hynny ac i drafod dulliau gweithredu 
eu Llywodraethau hwy yng nghyswllt Partneriaethau Cyhoeddus Preifat. 

 
21 Hysbysebodd y Pwyllgor am Gynghorydd Arbenigol ac, ar ôl ystyried nifer o geisiadau, 

cafodd Simon McCann o Morgan Cole a Gronw Percy o PricewaterhouseCoopers eu 
penodi ar y cyd. Hoffai’r Pwyllgor gofnodi ei ddiolchgarwch i’r ddau ohonynt am eu 
cyngor a’u harweiniad yn ystod yr ymchwiliad hwn. 

 
 

C. Yr her sy’n wynebu Cymru – y sefyllfa gyffredinol o 
ran buddsoddi cyfalaf 

 
22 Does dim ffigurau pendant am lefel y buddsoddiad cyfalaf gofynnol mewn gwasanaethau 

cyhoeddus yng Nghymru nac, yn wir, yn y DU yn fwy cyffredinol.  Ond, credir ers cryn 
amser bod asedau cyhoeddus yn dirywio'n sylweddol a bod diffyg buddsoddi sylweddol 
wedi ôl-gronni. 

 
23 Cadarnheir y sefyllfa mewn adroddiad diweddar gan y Trysorlys2 (Mawrth 2008) ar 

gaffael seilwaith sy'n dweud bod gwasanaethau cyhoeddus y DU yn hanesyddol wedi 
dioddef o danfuddsoddiad parhaus.  Dywed fod tanfuddsoddiad yn yr asedau newydd 
sy’n ofynnol er mwyn darparu gwasanaethau cyhoeddus yn effeithiol wedi cyd-fynd ag 
ôl-groniad niweidiol o atgyweiriadau a gwaith cynnal a chadw sydd wedi llesteirio gallu 
gweision cyhoeddus i ddarparu gwasanaethau o ansawdd da. Noda’r ddogfen mai’r 
amcangyfrif yn 1997 o’r ôl-groniad o atgyweiriadau ar gyfer y DU oedd £7 biliwn ar gyfer 
ysgolion a thros £3 biliwn ar gyfer adeiladau’r GIG. 

 
24 Yng Nghymru, yn Sylfeini Cadarn (2006),3 dywedodd y Gweinidog dros Gyllid, 

Gwasanaethau Cyhoeddus a Llywodraeth Leol (Sue Essex) y bu gostyngiad ym 
muddsoddiad net y sector cyhoeddus o 5 y cant o’r Cynnyrch Mewnwladol Crynswth 
(GDP) i 0.5 y cant rhwng 1963-64 a 1997-98.  Digwyddodd y gostyngiad hwn yn rhannol 
oherwydd y lleihad a fu ym maint y sector cyhoeddus, ond hefyd oherwydd y ffaith nad 
oedd buddsoddi cyfalaf yn flaenoriaeth yn y DU bryd hynny. Dywed yr adroddiad: 
Arweiniodd y tanfuddsoddi hwn at ddirywiad yn adeiladwaith ein ffyrdd, ysbytai, ysgolion 
a thai awdurdodau lleol. Dywed hefyd fod y cynnydd sylweddol mewn buddsoddi cyfalaf 
ers Datganoli yn 1999 wedi golygu bod y dirywiad wedi dechrau gwrthdroi.  

 

                                                 
 
2 Trysorlys EM. Infrastructure procurement: delivering long-term value. (Mawrth 2008). 
3 Llywodraeth Cynulliad Cymru. Sylfeini Cadarn: Cynlluniau buddsoddi cyfalaf amlinellol Llywodraeth 
y Cynulliad ar gyfer 2006-07 i 2008-09. (Ebrill 2006). 

25 Yn fwy diweddar, dywedodd y CBI yn ei dystiolaeth ysgrifenedig4 i’r Pwyllgor fod 
gwariant cyhoeddus wedi codi’n sylweddol yng Nghymru er 1999 a bod cyllideb y 
Cynulliad wedi dyblu er 1999 gan godi i dros £14bn erbyn 2007-08. Yn Adolygiad 
Cynhwysfawr o Wariant Hydref 2007 Llywodraeth y DU, cyhoeddwyd rhagor o gynnydd 
yn y gwariant cyhoeddus ar gyfer Cymru ond ar gyfradd dwf arafach – cynnydd, ar 
gyfartaledd, o 1.8% mewn termau gwirioneddol dros y tair blynedd nesaf.  

 
26 Er gwaetha’r cynnydd hwn mewn buddsoddiad cyfalaf, y farn gyffredinol yw bod 

gwasanaethau cyhoeddus yng Nghymru’n dal angen buddsoddiad cyfalaf sylweddol. Yn 
Adroddiad ei Is-grŵp Gwariant 2008/09-2010/11,5 dywed CLlLC ei fod yn fwyfwy amlwg 
fod angen buddsoddiad cyfalaf sylweddol a diymdroi yn asedau cynghorau lleol a heb 
hyn ni fydd cynghorau'n gallu bodloni anghenion pobl leol a chyflwyno polisïau 
Llywodraeth y Cynulliad. 

 
27 Comisiynodd CLlLC adroddiad yn 2006 o’r enw Rheoli’r Bwlch Ariannu,6 a oedd yn 

ceisio amcangyfrif y buddsoddiad gofynnol er mwyn atal y dirywiad yn asedau 
cynghorau lleol, a sicrhau eu bod yn addas i'r diben. Roeddynt yn cymharu’r 
buddsoddiad gofynnol gyda’r adnoddau oedd ar gael er mwyn nodi’r ‘bwlch ariannu’ o 
ran ysgolion, tai ac asedau eraill, a’r amgylchedd. Amcangyfrif yr adroddiad hwn oedd 
bod y ‘bwlch’ cyffredinol ar gyfer y cyfnod tan 2012 dros £4 biliwn.  

 

Sector addysg 
28 O ran y sector addysg, dywed Sylfeini Cadarn, dan y pennawd Addysg, Dysgu Gydol 

Oes a Sgiliau, fod ystad y sector wedi profi tanfuddsoddi dybryd yn y blynyddoedd 
diweddar.  Yn Cymru: Gwlad Well7, agenda strategol Llywodraeth Cynulliad Cymru 
(2003), nododd y Llywodraeth ei hymrwymiad i fuddsoddi £560 miliwn ar gyfer gwella 
adeiladau ysgolion gyda'r bwriad o gael pob ysgol yng Nghymru yn addas i'r diben erbyn 
2010.  Ceir ymrwymiad parhaus i welliant yn Y Wlad sy’n Dysgu: Gweledigaeth ar Waith8 
(Hydref 2006), cynllun strategol Llywodraeth Cynulliad Cymru ar gyfer addysg, dysgu 
gydol oes a sgiliau yng Nghymru tan 2010. Dywed y bydd Llywodraeth y Cynulliad yn 
darparu, ar gyfartaledd, £150m y flwyddyn hyd at 2009-10 ar gyfer adeiladau ysgolion; 
parhau i adolygu’r cynnydd a wneir gan awdurdodau lleol; ymgynghori a gosod 
dyddiadau targed i awdurdodau unigol gyrraedd y targed addas-i’r-diben. 

 
29 Yn fwy diweddar, mewn ymateb i Gwestiwn Ysgrifenedig y Cynulliad ym mis Chwefror 

20089, dywedodd y Gweinidog dros Blant, Dysgu Gydol Oes ac Addysg (Jane Hutt): 
Mae amcangyfrifon cyfredol a ddarparwyd gan awdurdodau lleol yn dangos mai’r ffigur 
ar gyfer atgyweirio a chynnal a chadw ac uwchraddio pob adeilad ysgol yw £818 miliwn. 
Mae angen i awdurdodau adolygu’u darpariaeth ysgolion, sicrhau bod ganddynt y nifer 
priodol o ysgolion o'r math a'r maint iawn ac yn y lleoliadau iawn i ddiwallu anghenion 
lleol. Mae angen iddynt ystyried pa adeiladau sy’n briodol i fuddsoddi ynddynt – pa rai y 
mae angen adeilad yn eu lle, pa rai y mae angen eu hadnewyddu a pha rai y byddai’n 
well eu cau a'u gwerthu. Mae’r gwaith hwnnw’n mynd rhagddo ar hyn o bryd mewn sawl 
awdurdod a than y bydd yr ymarferion hynny wedi’u cwblhau ni all awdurdodau ddarparu 

                                                 
4 Cynulliad Cenedlaethol Cymru. Papur y Pwyllgor Cyllid FIN(3)-05-08. Tystiolaeth ysgrifenedig a 
gyflwynwyd gan y CBI. (24 Ebrill 2008). 
5 Cymdeithas Llywodraeth Leol Cymru. Adroddiad yr Is-grŵp Gwariant 2008/09-2010/11.  
6 CLlLC a PwC. Rheoli’r Bwlch Ariannu. (Mehefin 2006). 
7 Llywodraeth Cynulliad Cymru. Cymru: Gwlad Well - agenda strategol Llywodraeth Cynulliad Cymru 
(Medi 2003) 
8 Llywodraeth Cynulliad Cymru. Y Wlad sy’n Dysgu: Gweledigaeth ar Waith – cynllun strategol 
Llywodraeth Cynulliad Cymru ar gyfer addysg, dysgu gydol oes a sgiliau yng Nghymru tan 2010. 
(2006).  
9 Cynulliad Cenedlaethol Cymru. WAQ51151 a WAQ51152. Cofnod y Trafodion p2. 13 Chwefror 
2008. 

ffigurau cywir ynghylch cost cael ysgolion cynradd ac uwchradd newydd lle pennir yr 
angen hwnnw. 

 

Sector iechyd 
30 Yn 2003, dywedwyd yn Adolygiad Wanless10, er bod enghreifftiau o ysbytai modern yng 

Nghymru sy’n defnyddio offer a thechnoleg adeiladu o’r radd flaenaf, mae gormod o 
enghreifftiau o hyd o’r GIG yn ceisio darparu gofal iechyd yn yr unfed ganrif ar hugain 
mewn adeiladau sydd wedi dyddio neu'n anghyfleus. Mae dros dri chwarter o'r ystad 
adeiledig dros ugain oed, gydag un o bob deg o’r eiddo wedi'u hadeiladu cyn 1900. Yn 
2001 dim ond hanner yr ystad yn nwylo’r Ymddiriedolaethau a aseswyd fel eiddo a oedd 
yn gwbl neu'n eithaf addas i'r diben. Amcangyfrifir bod y ffigur ar gyfer dal i fyny â’r 
gwaith cynnal a chadw dros £400 miliwn. 

 
31 Mae oddeutu 750 o feddygfeydd meddygon teulu yng Nghymru. Canfu arolwg diweddar 

y byddai angen £12.6m i sicrhau bod yr adeiladau'n cydymffurfio â’r gofynion statudol, 
ond bod ffigurau o gynllun peilot yn Rhondda Cynon Taf yn awgrymu y byddai angen 
£150-£250m i ddarparu'r adeiladau ar draws Cymru ar gyfer darparu gwasanaeth iechyd 
modern fel rhan o system iechyd a gofal cymdeithasol integredig. 

 
32 Cyflwynwyd pryderon ynghylch y buddsoddiad cyfalaf gofynnol yn y sector Iechyd i’r 

Pwyllgor hefyd yn ystod sesiynau rhoi tystiolaeth. Gan gyfeirio at ysbyty Castell-nedd 
Port Talbot, dywedodd Mr Paul Williams, Prif Weithredwr Ymddiriedolaeth GIG Bro 
Morgannwg11, eu bod wedi etifeddu ôl-waith cynnal a chadw o £45 miliwn a olygai nad 
oedd yr adeiladau'n addas i'r diben ar gyfer cleifion na staff a’u bod yn beryglus.  

 
33 Mynegodd Unsain bryder tebyg ynghylch lefel y buddsoddiad gofynnol yn y GIG12.  Yn ôl 

yr undeb, bu cyfnod o wariant isel neu wariant annigonol wrth gynnal a chadw’r 
adeiladau presennol, ac roedd ganddynt aelodau'n gweithio mewn adeiladau sy'n mynd 
â'u pen iddynt. 

 
34 Nododd y Pwyllgor yr angen dybryd am fuddsoddiad mewn gwasanaethau cyhoeddus 

a’r adnoddau cyfyngedig sydd ar gael.   
 
 

D. Beth allwn ni ei ddysgu o’r defnydd o Fenter Cyllid 
Preifat (PFI)? 

 
 

35 Roedd llawer o’r ymateb i alwad y Pwyllgor am dystiolaeth yn ymwneud â’r Fenter Cyllid 
Preifat (PFI) yn hytrach na’r cysyniad ehangach o Bartneriaethau Cyhoeddus Preifat 
(PPP), sef prif ffocws y Pwyllgor yn yr ymchwiliad hwn.  Does dim syndod yn hyn o beth 
gan fod y cynllun PFI wedi bod ar waith ers dechrau'r 1990au ac mae llawer iawn o 
brosiectau wedi'u cynnal gan ddefnyddio'r dull gweithredu hwn.  Felly, mae profiad 
sylweddol ar gael o’r hyn sydd wedi gweithio a’r hyn sydd heb weithio.  Yn ail, mae 
wedi’i ddiffinio’n dda fel model tra mae rhai o'r dulliau gweithredu newydd sydd i fod i 
fynd i'r afael â nifer o’r diffygion yn y PFI 'traddodiadol' yn dal i gael eu datblygu.  

 
36 Nododd y Pwyllgor hefyd fod rhywfaint o’r feirniadaeth o’r dull yn seiliedig ar bryderon 

am agweddau ymarferol ac ariannol PFI, a hefyd y gwrthwynebiad i’r egwyddor o 

                                                 
10 Yr Adolygiad o Iechyd a Gofal Cymdeithasol yng Nghymru: Adroddiad Tîm y Prosiect a 
gynghorwyd gan Derek Wanless. (Mehefin 2003). 
11 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 205, 18 Hydref 
2007. 
12 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 117, 10 Ebrill 2008. 

ddefnyddio arian y sector preifat ar gyfer darparu gwasanaethau cyhoeddus.  Roedd 
llawer yn gymysgedd o'r ddau. 

 
37 Roedd y Pwyllgor yn teimlo ei bod yn bwysig archwilio’r sylwadau amrywiol a wnaed o 

blaid ac yn erbyn PFI er mwyn dod i gasgliad am gryfderau a gwendidau'r dull 
gweithredu.  Wrth wneud hyn, roedd y Pwyllgor yn ymwybodol fod y 'model' PFI wedi 
datblygu dros y blynyddoedd a bod y dull gweithredu wedi cael ei amrywio ar gyfer 
prosiectau gwahanol yn ôl yr amgylchiadau.   

 
38 Archwiliodd y Pwyllgor gyda’r tystion nifer o safbwyntiau ar Bartneriaethau Cyhoeddus 

Preifat: 
 

A yw’r sector preifat yn adeiladu o fewn terfynau amser a chyllideb? 

39 Siaradodd nifer o'r tystion am y sector preifat yn adeiladu o fewn terfynau amser a 
chyllideb.  Dywedodd rheolwyr yn Ysbyty Baglan13 wrth y Pwyllgor fod yr ysbyty ”wedi’i 
drosglwyddo ar amser ac o fewn y costau gweithredu y cytunwyd arnynt”. Dywedodd 
KPMG wrthym fod y Swyddfa Archwilio Genedlaethol wedi datgan fod 76% o adeiladau 
PFI yn 2003 wedi cael eu cwblhau ar amser o’i gymharu â chanfyddiadau’r Trysorlys yn 
1998/1999 o 30% ar gyfer adeiladau a sicrhawyd yn y ffordd draddodiadol.  Dywedodd 
KPMG hefyd y cafwyd gostyngiad yn y costau gor-redeg, rhywbeth yr oeddynt yn ei 
briodoli i drosglwyddo risg i’r sector preifat.    

 
40 Cafwyd stori debyg ond ychydig yn wahanol yng nghyswllt Ysgol Penweddig14 o ran 

roedd yr ysgol i fod i agor ar 20 Rhagfyr ond ni allai'r staff a'r disgyblion symud tan 15 
Ionawr oherwydd fod angen gwneud gwaith adferol.  Mae oedi o dair wythnos yn fach 
ond yn arwyddocaol, ar raglen adeiladu o 62 wythnos.  Ond, mae'r achos hefyd yn 
dangos sut y cafodd problem annisgwyl gyda dŵr ei ddatrys dros gyfnod y Nadolig gan y 
contractwr, heb gost ychwanegol i'r ysgol.  

 
41 Nid yw'n syndod bod cyswllt rhwng amser cyflawni, problemau annisgwyl a rheoli risg.  

Er nad archwiliodd y Pwyllgor y rhain yn fanwl, cafodd wybod am un neu ddau achos lle 
roedd anawsterau gyda chontractwr wedi arwain at oedi ac, er bod y prosiectau wedi'u 
cyflawni yn y pendraw, roedd y gost sylweddol o ddatrys y materion wedi disgyn ar 
ysgwyddau'r sector preifat yn llwyr. 

 
42 Roedd hyd yn oed rhai tystion a oedd yn erbyn PFI yn cydnabod gwendid y sector 

cyhoeddus o ran cost a therfynau amser.  Dywedodd Unsain wrth y Pwyllgor “Mater 
pwysig yn hyn o beth na allwn guddio oddi wrtho yw bod [adeiladau drwy gaffael 
cyhoeddus] yn aml wedi mynd dros y gyllideb a heb fod ar amser15.  Aethant yn eu 
blaenau i ddadlau mai’r rheswm dros hyn oedd nad oedd gan sefydliadau’r sector 
cyhoeddus y sgiliau rheoli gofynnol ac y dylent fod wedi cyflogi arbenigwyr ac wedi dod 
â sgiliau i mewn i gyflawni’r prosiectau ar amser ac yn unol â’r gost.  Dywedasant y 
byddai wedi bod yn bosibl cael arbenigedd o’r sector preifat heb fynd yr holl ffordd at 
brosiect PFI llawn ond ni roddwyd y cyfle erioed i’r sector cyhoeddus16.     

 
43 Mae'r Pwyllgor yn nodi'r Cytundeb cyffredinol fod y sector preifat yn y gorffennol fwy neu 

lai wedi adeiladu o fewn terfynau amser a chyllideb mewn prosiectau PFI ond nid dyna 
fu'r sefyllfa bob tro.  Mae’r Pwyllgor yn nodi hefyd y farn y gallai’r sector cyhoeddus, 
petai’n cael yr hyfforddiant priodol, berfformio gystal â’r sector preifat ond nid yw wedi 
archwilio hyn yn fanwl o gwbl.  

                                                 
13 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 70, 18 Hydref 2007 
14 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 252, 18 Hydref 
2007 
 
15 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 22, 10 Ebrill 2008 
16 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 22, 10 Ebrill 2008 

A yw PFI yn rhoi Gwerth Am Arian? 
44 Rhoddodd nifer o dystion farn am PFI o ran ei werth am arian – o blaid ac yn erbyn. 

 
45 Credai rhai bod ymgymryd â phrosiect yn y ffordd draddodiadol gan ddefnyddio cyllid 

sector cyhoeddus yn gorfod bod yn rhatach na defnyddio PFI oherwydd gallai’r 
Llywodraeth fenthyca arian yn rhatach na’r sector preifat, a chyda PFI rhaid i rywfaint o 
'elw' gael ei dalu i'r partner sector preifat17.  

 
46 Mae’r Trysorlys yn gosod gweithdrefnau ar gyfer penderfynu a ddylid defnyddio’r dull PFI 

ar gyfer prosiect.  Mae’r rhain yn cynnwys asesu'r prosiect PFI yn ôl set gaeth o feini 
prawf sy’n cynnwys llunio Cymharydd Gwasanaeth Cyhoeddus a'i gymharu â hwnnw.   

 
47 Mynegodd rhai tystion bryder fod y dull hwn yn ochri’n annheg â PFI.  Cyfeiriwyd at y 

posibilrwydd o drin y Cymharydd Gwasanaeth Cyhoeddus i gyflwyno pa ganlyniad 
bynnag oedd ei angen18 ac i ragdybiaethau a gynhwysir sy’n ffafrio'r sector preifat.  Ond, 
ychydig o dystiolaeth a gyflwynwyd ar beth oedd y rhagdybiaethau hyn ac, mewn 
ymateb arall ar y pwynt hwn, cyfeiriodd TUC Cymru at y ffaith mai dim ond y sector 
preifat oedd â’r gallu i foderneiddio gwasanaethau19.  Honnai eraill fod anogaeth i drin y 
ffigurau i gael y canlyniad ‘iawn’ gan mai PFI/PPP oedd yr unig ddewis ar gael20. 

 
48 Ond, gwnaethpwyd llawer o’r honiadau hyn heb ddadansoddiad manwl i’w hategu ac 

roedd y Pwyllgor yn cael trafferth dod i gasgliad am eu cryfder.   
 

49 Ochr yn ochr â hyn, derbyniodd y Pwyllgor dystiolaeth gan Archwilydd Cyffredinol 
Cymru21 a oedd yn gosod y cefndir i PFI ac yn nodi dull mwy dadansoddol ar gyfer y 
materion hyn. Dywedodd wrth y Pwyllgor mai “Mewn termau economaidd ychydig iawn o 
wahaniaeth a fydd yn codi rhwng yr opsiynau cyllid preifat a’r opsiynau cyllid cyhoeddus 
confensiynol: yn y bôn, yr un adnoddau economaidd (megis adnoddau ffisegol neu lafur) 
a ddefnyddir yn y ddau achos.”  

 
50 Aeth yn ei flaen i ddwyn sylw at rai o’r penderfyniadau economaidd cymhleth ac anodd 

sy’n gysylltiedig â'r math hwn o asesiad.  Dywedodd22  yr arferai’r Trysorlys wrthwynebu 
PFI am yr un rhesymau sef y gallai’r sector cyhoeddus fenthyca’n rhatach na’r sector 
preifat ond, bellach, nid dyma'u polisi.  Aeth yn ei flaen i ddweud bod arbenigwyr 
economaidd blaenllaw iawn o fannau megis Ysgol Fusnes Harvard yn dweud bod y 
dadansoddiad hwnnw’n anghywir.  Dadleuant fod cost cyfalaf ar gyfer prosiect yn rhan o 
risgiau’r prosiect ac nid y person sy’n berchen ar y prosiect. Felly, ar gyfer risgiau 
penodol, bydd y sector cyhoeddus a’r sector preifat, sy’n cyllido’r prosiect, yn wynebu yn 
union yr un costau ar gyfer y risgiau hynny."  Dywedodd Archwilydd Cyffredinol Cymru 
hefyd fod “y cwestiwn yn destun dadlau ymysg arbenigwyr economaidd.”  

 
51 Mater arall oedd yr angen i sicrhau bod cymariaethau’n seiliedig ar y ffigurau cywir a bod 

addasiadau priodol yn cael eu gwneud i adlewyrchu ffactorau megis chwyddiant ac 
amseriad y gwariant.  Yn aml golygai hyn fod y canlyniadau’n ymddangos mewn termau 
llawn jargon a oedd yn golygu rhywbeth i nifer bychan yn unig o ‘arbenigwyr’ technegol.  

                                                 
17 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 36 a 37, 21 
Chwefror 2008 a’r Pwyllgor Cyllid, Cofnod y Trafodion, paragraff 71, 10 Ebrill 2008. 
18 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 14 ac 84, 10 Ebrill 
2008 
19 FIN(3)-PPP-020  
20 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 14 ac 84, 10 Ebrill 
2008 
21 FIN(3) 02-07 (p3) 
22 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 139, 20 Medi 2007 

52 Felly, penderfynodd y Pwyllgor archwilio prosiect ysbyty 'nodweddiadol' yn fanwl i ddeall 
beth yn union oedd yn digwydd yn y dadansoddiad a beth yn union yr oedd y casgliadau 
yn ei olygu23.   Roedd yr achos yn seiliedig ar ffigurau gwirioneddol ac yn dilyn 
methodoleg y Trysorlys yn ofalus.  

53 Yn yr enghraifft dan sylw, y casgliad oedd ar gyfer prosiect gyda chyfanswm cost (gyda 
disgownt) o ryw £100m y byddai cost ‘dewis amgen’ y sector preifat oddeutu £12m yn 
fwy.  Yn gyfnewid am hyn, roedd y sector preifat yn ysgwyddo risgiau gwerth £15.5m.  I 
bob pwrpas, am £12m roedd y sector cyhoeddus yn trosglwyddo risg gwerth £15.5m - 
gan wneud elw bychan i'r pwrpas cyhoeddus.  

54 Petai’r partner sector preifat, wrth gyflawni'r prosiect, yn gallu rheoli'r risg o dan golled o 
£12m, yna byddai'r ddwy ochr ar eu hennill - sef y canlyniad delfrydol ar gyfer unrhyw 
bartneriaeth dda.  

55 Fodd bynnag, y casgliad mwyaf arwyddocaol a gafwyd o’r dadansoddiad oedd 
cadarnhad o’r gwaith anodd sydd ynghlwm wrth asesu elfennau’r gymhariaeth gyda’r 
Cymharydd Gwasanaeth Cyhoeddus.  Proses gymharol hawdd yw asesu’r gost o 
adeiladu adeilad, ond mae asesu’r gost o ddarparu gwasanaethau dros gyfnod o efallai 
30 mlynedd neu fwy yn fater llawer mwy cymhleth.  Er mwyn cymharu'r prosiect PFI â'r 
Cymharydd Gwasanaeth Cyhoeddus, roedd rhaid rhoi rhagamcan o’r costau ar gyfer 
nifer mawr o eitemau unigol dros oes y prosiect.  Roedd angen i’r rhain gynnwys ‘ar y 
ddwy ochr’ gostau’r ystod lawn o wasanaethau - gan gynnwys rheoli cyfleusterau, y 
gwaith cynnal a chadw, atgyweiriadau ac, yn enwedig, costau staff.  Ystyriodd y Pwyllgor 
ddadansoddiad penodol a oedd yn cynnwys asesu oddeutu 50 o eitemau ‘risg’ 
gwahanol.   

56 Nid yw’n anodd dod i’r casgliad, lle mae’r gwahanol ddewisiadau’n gymharol gytbwys, y 
bydd y gymhariaeth derfynol yn aml yn dibynnu’n fawr iawn ar gywirdeb y gwaith o 
asesu'r holl elfennau hyn.  Mewn sawl achos, mae hyn yn cynnwys cyfres o farnau 
goddrychol a hyd yn oed pan wneir y rhain mewn modd mor wrthrychol a gonest â 
phosibl, barnau ydynt serch hynny.  Ar gyfer prosiect cymhleth, y realiti o reidrwydd yw y 
bydd y penderfyniad terfynol yn adlewyrchu ansawdd y barnau hynny. 

57 Cadarnhaodd dadansoddiad y Pwyllgor y farn a gyflwynwyd gan Unsain a ddyfynnodd 
Archwilydd Cyffredinol Cymru yn dweud wrth y Financial Times (Timmins, 2002) fod y 
Cymharydd Gwasanaeth Cyhoeddus yn dioddef o ‘drachywiredd ffug’ a bod yr 
ymarferion gwerth am arian cysylltiedig yn ‘mumbo-jumbo’ siwdo-wyddonol lle mae'r 
modelu ariannol yn cymryd drosodd oddi wrth y gwaith meddwl... Mae’n mynd mor 
gymhleth fel nad oes neb, gan gynnwys yr arbenigwyr hyd yn oed, yn deall beth sy'n 
digwydd mewn gwirionedd."  Ailgadarnhaodd Archwilydd Cyffredinol Cymru hyn yn ei 
dystiolaeth i’r Pwyllgor24  pan ddywedodd wrth geisio cymharu cost cyllid PPP gyda 
phrosiect confensiynol, y profiad ymarferol oedd "na allwch byth ddweud oherwydd yr 
ansicrwydd yn y ffigurau." 

 
58 Nid oes consensws ar y mater hwn.  Mae’r drefn ar gyfer cymharu’r opsiynau’n gymhleth 

ac mae’n rhaid gwneud amrywiaeth eang o benderfyniadau.  Er bod y fethodoleg yn cael 
ei gosod gan y Trysorlys a bod yn rhaid ei defnyddio ar draws y DU, mae'r Pwyllgor yn 
cael trafferth deall sut y gellir ystyried ei bod yn rhoi casgliad diamwys ymhob achos.  
Mewn llawer o'r achosion, bydd y gwahaniaeth rhwng yr opsiynau’n fychan a gall 
ddibynnu'n hanfodol ar y barnau sy'n cael eu defnyddio yn y dadansoddiad.    Mae’r 
Pwyllgor hefyd yn nodi bod llawer o bobl, academyddion hyd yn oed, yn anghytuno ar rai 
agweddau o’r defnydd o Gymharydd Gwasanaeth Cyhoeddus ar seiliau damcaniaethol 
ac ymarferol.   

 

                                                 
23 FIN(3) 06-08(p4) 
24 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 141, 20 Medi 2007 

59 Nid yw hyn yn annilysu defnyddio PFI na’r dull ar gyfer dadansoddi’r dulliau amgen gan 
ddefnyddio Cymharydd Gwasanaeth Cyhoeddus.  Yn hytrach, mae'n arwain at y 
casgliad y bydd y dadansoddiad mewn rhai achosion yn sicr o adlewyrchu rhywfaint o 
farn. O wybod am yr holl elfennau sy’n rhan o brosiect, mae'n debyg y bydd y 
gwahaniaeth mewn rhai achosion yn fach ac efallai y bydd y penderfyniad terfynol yn 
cynnwys elfen o bragmatiaeth hefyd.  

 
60 Gellid dweud hefyd bod elfen o ennill a cholli ar y ddwy ochr yma.  Efallai y bydd y sector 

cyhoeddus yn talu mwy am brosiect PFI gan gael budd o arbenigedd y sector 
cyhoeddus yr un pryd, yn arbennig o ran rheoli'r gwaith adeiladu, sy’n lleihau’r risgiau i’r 
sector cyhoeddus ac yn gwarantu’r costau.  Gallai hyn ddarparu budd i’r ddau bartner – 
er y gallai’r dadansoddiad newid petai’r sector cyhoeddus yn datblygu'i sgiliau ar gyfer 
rheoli'r math hwn o brosiect. 

 

I ba raddau y gellir trosglwyddo risg? 
61 Un o’r prif resymau dros gynnwys y sector preifat mewn prosiect, drwy ddull gweithredu 

PFI neu PPP, yw er mwyn trosglwyddo rhywfaint neu'r cyfan o risgiau'r prosiect i'r sector 
preifat.  Mae lleihau risg y sector cyhoeddus yn gyfiawnhad posibl dros dalu swm 
ychwanegol am brosiect, fel y nodwyd yn yr enghraifft uchod o'r ysbyty.  

 
62 Derbyniodd y Pwyllgor sawl barn am hyn.  Credai’r rhan fwyaf o'r tystion bod 

trosglwyddo risg yn rhan fawr o unrhyw brosiect PFI/PPP.  Ond, teimlai rhai bod llawer o 
sôn am drosglwyddo risg ac eto, mewn gwirionedd, dim ond ychydig o gyfleoedd oedd 
ar gael i drosglwyddo risg oddi wrth y sector cyhoeddus. 

 
63 Siaradodd Unsain am enghreifftiau25 o “fethiannau mawr, costau’n gor-redeg, 

prosiectau’n mynd dros eu hamser, costau’n cael eu trosglwyddo i’r cyhoedd a 
gwasanaethau’n cael eu torri oherwydd y problemau hyn"  Yn eu barn hwy "mae'n llawer 
llai o risg dychwelyd i ddulliau mwy confensiynol o gyllido'r mathau hyn o brosiectau". 

 
64 Siaradodd eraill yn ddigon tebyg gan gyfeirio at y ffaith mai ar y sector cyhoeddus y 

mae'r cyfrifoldeb terfynol bob amser gan mai dim ond dewis cyfyngedig sydd ganddynt 
dros y gwasanaethau yr oeddynt yn gorfod eu darparu.  Er enghraifft, dywedodd Undeb 
Cenedlaethol yr Athrawon26 fod awdurdodau lleol yn cynnal y “risg” y bydd niferoedd 
disgyblion yn cael eu cadw ar y lefelau yr adeiladwyd yr ysgolion ar eu cyfer. Petai nifer 
y disgyblion mewn ysgol yn gostwng, mae'r awdurdod wedi'i gloi mewn contract gyda'r 
darparwr preifat ar lefel y niferoedd a ragwelwyd ar gyfer yr adeilad pan ddechreuodd y 
contract. 

 
65 Mynegodd Shaw Healthcare, o’r sector preifat, farn debyg gan ddweud fod y banciau 

bob amser yn ofalus iawn i sicrhau nad oes llawer o drosglwyddo risg yn digwydd27.  
Dywedasant mai rhith yw trosglwyddo risg a bod y banciau’n edrych yn syth drwy’r 
sefydliad sector preifat i’r sector cyhoeddus.  Dywedasant hefyd28, oherwydd 
cymhlethdod paratoi cynlluniau PFI, eu bod wedi symud oddi wrthynt, gan ddweud ei fod 
yn well ganddynt fuddsoddi, a chymryd y risg, yn uniongyrchol.  Ond, oherwydd eu bod 
yn ysgwyddo’r holl risgiau, a dim sicrwydd i gael am ddefnydd o welyau, roedd yn rhaid 
iddynt godi mwy29.  

 

                                                 
25 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 76, 21 Chwefror 
2008 
26 FIN(3)-PPP-006a 
27 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 38, 24 Ebrill 2008 
28 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 43, 24 Ebrill 2007 
29 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 44 a 45, 24 Ebrill 
2008 

66 Un pryder mawr yng nghyswllt prosiect yn cael ei reoli gan y sector preifat oedd y risg y 
byddai’r contractwr yn mynd allan o fusnes ac yn methu â chwblhau’r gwaith.  Er y gallai 
prosiect a ariennir drwy ddull confensiynol ddioddef yn sgil methiant contractwr, byddai'r 
effaith yn yr achos hwn yn llai difrifol oherwydd byddai'r prif brosiect yn dal dan reolaeth 
y sector cyhoeddus.  Soniodd Grŵp Gwalia fod yr hinsawdd yn newid (yng nghyswllt tai 
cymdeithasol a’r sector prifysgol).  Dywedasant eu bod yn treulio cryn amser yn trafod y 
materion hyn pan oedd prosiect yn cael ei ddatblygu - a bod banciau bob amser yn 
gweithio ar y rhagdybiaeth y byddai’r contractwr yn mynd i’r wal.  Dywedodd Gwalia30 
mai yn yr achos hwn, y byddai digon o sefydliadau eraill yn fodlon ymgymryd â'r rôl ac, 
er bod risg o oedi, byddai’r gost yn cael ei hysgwyddo gan gredydwyr a bancwyr y 
contractwr.  Doedd dim risg i’r sector cyhoeddus.  Cadarnhaodd Shaw Healthcare yr 
asesiad hwn. 

 
67 Mynegwyd barn debyg gan Babcock and Brown a siaradodd am ysgol yn Nwyrain 

Llundain31 lle roedd y contractwr wedi mynd i’r wal.  Roedd hyn hefyd wedi arwain at 
ychydig o oedi ond daethpwyd o hyd i gontractwr newydd a chwblhawyd y prosiect 
gyda'r gost ychwanegol yn cael ei hysgwyddo gan y sector preifat. Cafwyd storïau tebyg 
gan CLlLC megis32 achos ysgol lle roedd tirlithriad wedi arwain at gostau ychwanegol o 
£0.5m i’r sector preifat ond dim i’r awdurdod dan sylw, neu achos arall nas manylwyd 
arno33 lle roedd y sector preifat wedi gorfod talu’r costau gor-redeg a’r gost o fynd dros 
yr amser o £20m ar brosiect PFI a fyddai fel arall wedi disgyn ar ysgwyddau'r sector 
cyhoeddus.   

 
68 Ar y llaw arall, dywedodd Unsain34 mai yn eu profiad hwy pan oedd rhywbeth yn mynd 

o’i le fe ymddangosai mai’r sector cyhoeddus oedd yn talu’r bil.  Cyfeiriasant35 at nifer o 
brosiectau mawr a archwiliwyd gan y Swyddfa Archwilio Genedlaethol lle roedd y sector 
cyhoeddus wedi achub croen y contractwr.  Yn eu barn hwy, y llywodraeth yw’r 
gwarantydd o hyd pan aiff pethau i’r pen ar gyfer gwasanaethau cyhoeddus hanfodol.  

 
69 Y prif gasgliad o hyn i gyd yw bod trosglwyddo risg yn fusnes cymhleth – mae angen 

pennu’r risgiau, rhoi pris arnynt ac wedyn penderfynu pwy sydd fwyaf addas i'w 
hysgwyddo.  Nid yw wastad yn hawdd gwneud hyn ond mae'n hanfodol ar gyfer asesu ai 
dull gweithredu PFI/PPP yw’r ffordd orau o roi prosiect ar waith.   

 
70 Mae trosglwyddo risg wrth wraidd dull gweithredu PFI/PPP.  Yr her hollbwysig yw pennu 

lle gellir delio â phob risg yn y ffordd fwyaf priodol ac i gydnabod y gallai rhai gael eu 
rheoli’n well gan y sector preifat a rhai gan y sector cyhoeddus.  Hefyd, mae’n rhaid 
asesu cost a gwerth pob risg gan fod hyn yn hanfodol i unrhyw negodi ar gyfer eu 
trosglwyddo i’r sector preifat.  Mae hyn yn arwain at faterion yn ymwneud â hyfforddiant 
yn y sector cyhoeddus ac angen y sector i ddatblygu arbenigedd ym maes asesu a 
rheoli risgiau. 

 

A yw PFI yn cloi’r sector cyhoeddus i mewn am ormod o amser? 
71 Un pryder a fynegwyd gan nifer o dystion oedd i ba raddau y mae partneriaeth gyda’r 

sector preifat, a’r angen i hyn gael ei osod allan mewn contract penodedig iawn, yn cloi’r 
sector cyhoeddus mewn prosiect, a’r defnydd o adeilad penodol neu ddarpariaeth 
benodol o wasanaethau, am fwy o amser nag y byddent yn ei ddymuno.  

 

                                                 
30 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 58, 24 Ebrill 2008 
31 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 212, 24 Ebrill 2008 
32 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 156, 21 Chwefror 
2008 
33 FIN(3)-PPP-019, paragraff 27 
34 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 66, 10 Ebrill 2008 
35 FIN(3)-PPP-010 

72 Cyfeiriodd Undeb Cenedlaethol yr Athrawon at y newidiadau ym myd addysg dros y 
ddwy flynedd ddiwethaf.  Yn eu barn hwy roedd cwmnïau preifat angen prosiect dros 
gyfnod o 30 mlynedd er mwyn cael elw ar eu buddsoddiad a chanlyniad hyn oedd bod 
buddsoddiadau hirdymor yn peri mwy o broblemau nag o atebion.  Dywedasant mai yn y 
ddau ddegawd diwethaf y gwelwyd y newidiadau technegol cyflymaf a mwyaf dramatig 
gyda’r tebygrwydd y bydd yr 20 mlynedd nesaf yn newid yr un mor gyflym36.  Cyfeiriwyd 
at ddysgu rhyngweithiol a newidiadau mewn technoleg gwybodaeth a theimlent y 
byddai'n haws rheoli’r newidiadau hyn petaent yn nwylo’r sector cyhoeddus.  Fel 
enghraifft, dywedasant yr hyn a oedd ei angen mewn rhai rhannau o’r GIG oedd37 
“adeiladau da, modern, rhad a siriol na fyddant ond yn para pum mlynedd”.  Ond nid 
oedd gan y sector preifat ddiddordeb mewn buddsoddiad “rhad a siriol” oni chaiff ei 
ddefnyddio “am 30 mlynedd” 38.   

 
73 Roedd Undeb Cenedlaethol yr Athrawon yn cydnabod bod y sefyllfa mewn ysgolion 

ychydig yn wahanol39 ond gan ddweud bod ysgolion yn dal angen rhywfaint o 
hyblygrwydd.  Roeddynt o'r farn nad oedd yr hyn a oedd yn briodol hyd yn oed 30 
mlynedd yn ôl o anghenraid yn briodol heddiw gan ddwyn sylw at ysgolion a adeiladwyd 
yn y 1960au nad ydynt bellach yn addas i'r diben.  Ond mi wnaethant gydnabod bod 
terfynau ar yr hyblygrwydd y gellir ei ddarparu gan y llwybr traddodiadol ac nad oedd y 
sector cyhoeddus erioed wedi adeiladu ysgolion gydag oes o lai na 30 mlynedd40. 

 
74 Roedd Babcock and Brown yn cydnabod bod hyblygrwydd yn bryder gydag, yn 

arbennig, brosiect PFI traddodiadol41.  Un o’r peryglon oedd bod manyleb y prosiect yn 
cael ei phennu gan bobl nad oeddynt yn uniongyrchol gysylltiedig ag anghenion 
gweithredol y sefydliad.  Un arall oedd y gallai’r adeilad gael ei adeiladu yn ôl y fanyleb y 
cytunwyd arni’n union, ond bod angen i’r fanyleb newid dros amser. Yn eu barn hwy, 
roedd hyn yn dystiolaeth am yr angen am ‘berthnasoedd PPP mwy cynnil’ lle gallai 
gwerth am arian hirdymor gael ei ddarparu nag y gellid ei gael drwy PFI.   

 
75 Pwysleisiodd CLlLC42 pa mor bwysig oedd sicrhau bod contract hirdymor yn cydnabod y 

bydd pethau’n newid dros oes y contract a bod angen i’r contract gael ei lunio yn y lle 
cyntaf er mwyn gallu delio gyda'r newidiadau hyn.    

 
76 Dywedodd CBI Cymru wrth y Pwyllgor fod gan gontractau modern llawer mwy o 

hyblygrwydd na’r rhai a wnaed yn flaenorol.  Yn eu barn hwy, doedd fawr o dystiolaeth o 
anhyblygrwydd enfawr ar hyn o bryd oherwydd ceir mwy a mwy o gyswllt bellach rhwng 
y gwahanol bartïon sy’n gysylltiedig a chyda’r gymuned yn gyffredinol43.  

 
77 Ond, yn ei adroddiad diweddar44 rhybuddiodd y Swyddfa Archwilio Genedlaethol am y 

peryglon o golli gwerth am arian pan oedd newidiadau i gontract yn cael eu trafod. 
 

78 Ymwelodd y Pwyllgor ag Ymddiriedolaeth Iechyd a Gofal Cymdeithasol Belfast hefyd i 
ddysgu am brosiect a oedd yn darparu offer ysbyty drwy gontract Gwasanaeth Offer a 

                                                 
36 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 59, 21 Chwefror 
2008 
37 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 38, 21 Chwefror 
2008 
38 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 59, 21 Chwefror 
2008 
39 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 39, 21 Chwefror 
2008 
40 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 56 a 57, 21 
Chwefror 2008 
41 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 156, 24 Ebrill 2008 
42 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 158, 21 Chwefror 
2008 
43 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 43, 6 Mawrth 2008 
44 Y Swyddfa Archwilio Genedlaethol, Making Changes in Operational PFI Projects, HC 205 Session 
2007-2008, 17 Ionawr 2008 

Reolir a oedd yn cael ei gyllido drwy gyllid preifat.  Roedd yr ysbyty wedi gweld eu bod 
yn y gorffennol yn gorfod dal gafael ar hen offer nes iddynt gyrraedd diwedd eu hoes a 
oedd yn arwain, ar ddiwedd y cyfnod hwn, at berfformiad gwael a chyfnodau hir o 
segurdod.  Yn ddiweddar roeddynt wedi arwyddo Cytundeb partneriaeth gyda 
gwneuthurwyr offer a oedd nid yn unig yn pasio’r problemau o gynnal a chadw hen offer 
ac offer a oedd wedi dod i ddiwedd eu hoes iddynt hwy ond a oedd hefyd yn darparu ar 
gyfer uwchraddio technoleg yn rheolaidd.  Oherwydd hyn, roedd yr ysbyty wedi gallu 
darparu gwasanaeth mwy dibynadwy ac o well ansawdd.  Wrth gwrs, er nad oes yr un 
cyfle i gael adeilad newydd o fewn amserlen fer, os bydd anghenion neu ofynion yn 
newid, mae’n amlwg bod yno botensial i ymgorffori darpariaeth er mwyn i elfennau’r 
gwasanaeth a reolir o fewn contract mwy gael eu huwchraddio ar amseroedd priodol. 

 
79 Mae PFI/PPP yn cloi’r sector cyhoeddus i mewn am gyfnod y contract.  Does dim rhaid i 

hyn ynddo’i hun fod yn annerbyniol gyhyd â bod y contract yn cynnwys digon o 
hyblygrwydd i ddiwallu anghenion sy’n newid. Yr allwedd ar gyfer bod yn  llwyddiannus 
yn hyn o beth yw i’r sector cyhoeddus wybod yn union beth sydd ei angen arno a sut i 
bennu hynny.  Mae angen iddo hefyd fod wedi ystyried y cyfnod y mae’n barod i fod 
wedi ei gloi iddo a sut i gynnwys hyn, a’r hyblygrwydd sydd ei angen arnynt, i’r contract. 
Mae hyn yn ei dro yn arwain at faterion yn ymwneud â hyfforddiant yn y sector 
cyhoeddus ac angen y sector i ddatblygu arbenigedd yn y meysydd hyn. 

 

A yw’r broses o negodi contract PFI/PPP yn rhy hir, yn rhy feichus 
ac yn rhy ddrud? 

80 Un o'r problemau a godwyd gan nifer o dystion oedd yr amser a gymerir i negodi a 
chwblhau’r contractau PFI yn derfynol.  Daeth y pryderon o bob tu.  Soniodd Archwilydd 
Cenedlaethol Cymru am negodiadau’n cymryd hyd at 10 mlynedd ac am gyhyd fel bod y 
gofyniad wedi newid cyn i’r contract gael ei lofnodi45.  Dywedodd CLlLC y byddai wedi 
bod yn llawer haws mynd i’r banc i fenthyca'r arian ond nid oedd hynny’n cael ei 
ganiatáu46.  Yn eu barn hwy47 un o'r ffactorau oedd bod negodi'r contractau hyn yn gofyn 
am set sgiliau gwahanol i'r set sgiliau a oedd gan swyddogion llywodraeth leol fel arfer.   

 
81 Cadarnhaodd Babcock and Brown y farn hon gan ddweud eu bod yn sicr yn meddwl bod 

bwlch sgiliau ond nad oedd hynny’n fai ar unrhyw un.  Nid yw pobl yn mynd i wasanaeth 
cyhoeddus i redeg ochr gyhoeddus caffaeliadau PPP ac felly mae'r rhai sy'n gwneud 
hyn yn ei ysgwyddo fel cyfrifoldeb ychwanegol i'w swyddi craidd48. 

 
82 Ond roedd y mater yn ehangach na hyn.  Dywedodd Babcock and Brown wrth y 

Pwyllgor49 fod PFI fel cyfrwng cyflwyno gryn dipyn yn fwy beichus a bod llawer o gostau 
ynghlwm wrth roi'r broses at ei gilydd.  Ond nodasant fod elfen gadarnhaol i hyn o ran ei 
fod yn sicrhau bod yr hyn y Cytunwyd arno wedi cael ei ystyried yn briodol.  

 
83 Dywedodd Shaw Healthcare bod banciau'n buddsoddi llawer mwy yn y prosiect 

oherwydd bod risgiau'n cael eu trosglwyddo.  Dywedasant eu bod wedi llofnodi 300 
dogfen ar gyfer un prosiect, a threulio dau ddiwrnod mewn ystafell ar ddiwedd proses 
ddwy flynedd.  Dywedasant fod ffioedd y twrneiod ar gyfer y gwaith hwn yn ‘anferth’50.  

 

                                                 
45 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 132, 20 Medi 2007 
46 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 123, 21 Chwefror 
2008 
47 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 128, 21 Chwefror 
2008 
48 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 206, 24 Ebrill 2008 
49 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 194, 24 Ebrill 2008 
50 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 36, 24 Ebrill 2008 

84 Cytunai Shaw Healthcare fod PFI yn broses feichus ac yn ddrud iawn oherwydd yr 
angen am ymgynghorwyr cyfreithiol ac eraill51.  Dywedasant52  eu bod wedi symud oddi 
wrth gynlluniau PFI, er bod ganddynt rai, a hynny oherwydd nad oeddynt werth yr amser 
rheoli na’r elw.  Byddai’n well ganddynt erbyn hyn ddatblygu ysbyty cymunedol ar eu risg 
eu hunain a'r banc oherwydd, er bod y risgiau'n uwch nag ar gyfer prosiect PFI, roedd y 
gost o ran amser rheoli a'r colli cyfleoedd i wneud busnes arall yn llawer mwy.  Ond, 
roeddynt yn codi taliadau uwch i adlewyrchu’r risgiau uwch. 

 
85 Dyma un o’r materion a drafodwyd yn nhrafodaethau anffurfiol y Pwyllgor ym Melfast a 

Chaeredin lle cafodd y Pwyllgor wybod am y gwaith a oedd yn cael ei wneud i 
symleiddio a safoni contractau, er fod hyn yn cael ei gyfyngu gan fframwaith gofynnol y 
Trysorlys. 

 
86 Mae’r Pwyllgor Cyllid yn deall y pryderon am fiwrocratiaeth, oedi hir gyda chwblhau 

contractau a lefelau ffioedd proffesiynol.  Ond, mae’n nodi bod rhywfaint o 
‘fiwrocratiaeth’ yn hanfodol er mwyn sicrhau bod manylebau prosiectau’n gywir a bod y 
craffu priodol yn digwydd ac mae’n hanfodol hefyd er mwyn darparu sylfaen gadarn ar 
gyfer rheoli perfformiad wedyn.  Serch hynny, mae'n croesawu'r ymdrechion sydd ar y 
gweill i ddatblygu contractau a gweithdrefnau symlach a safonol a ddylai fod yn bosibl ar 
ôl blynyddoedd o brofiad gyda PFI.  Er na fydd dull symlach yn briodol o bosibl gyda 
phob prosiect, dylai gynnig mantais sylweddol mewn sawl achos. 

 

A yw staff yn cael eu gwarchod yn ddigonol mewn prosiect PFI? 
87 Derbyniodd y Pwyllgor nifer sylweddol o bryderon, yn arbennig oddi wrth yr Undebau 

Llafur, am faterion staffio yng nghyswllt PFI. 
 

88 Cafwyd nifer o themâu allweddol. Dywedodd nifer o dystion fod llawer o staff yn gweithio 
yn y sector cyhoeddus oherwydd eu bod wedi ymrwymo i wasanaeth cyhoeddus. 
Dywedodd TUC Cymru wrth y Pwyllgor fod llawer o weision cyhoeddus yn gweithio yn y 
sector cyhoeddus oherwydd roeddynt eisiau cyfrannu.  Dywedasant y gallent fod yn 
ennill mwy mewn sefydliadau yn y sector preifat, ond yn dewis gweithio yn y sector 
cyhoeddus.  Teimlai TUC Cymru fod gwir werth i gynnal y math hwnnw o elfen sector 
cyhoeddus i wasanaethau cyhoeddus53.   

 
89 Mynegodd PCS safbwynt tebyg54 gan ddweud bod gwasanaethau cyhoeddus yn cael eu 

darparu'n well gan weision cyhoeddus ac y dylid gwerthfawrogi'r ethos gwasanaeth 
cyhoeddus. Teimlent fod gweision sifil a chyhoeddus at ei gilydd yn dangos cryn 
ymroddiad i ddarparu gwasanaethau cyhoeddus o safon dda ac roeddynt yn 
gwrthwynebu unrhyw beth a fyddai’n difetha hynny. Serch hynny, o ran meysydd 
gwasanaeth cyhoeddus eraill roeddynt yn eithaf pragmatig am y peth. 

 
90 Ategodd Unsain y farn hon gan ddweud nad oedd hyn yn ymwneud â sicrwydd swydd 

na phensiynau. Roedd gan bobl werthoedd personol yr oeddynt yn aml yn eu rhoi i’r 
swydd55. 

 
91 Ond, cafodd y cysyniad o ethos ‘sector cyhoeddus’ arbennig ei herio gan dystion eraill.  

Roedd y CBI56 yn “anghytuno'n gryf" â'r awgrym fod gan weithwyr yn y sector preifat 
ethos gwasanaeth gwahanol i'r rhai yn y sector cyhoeddus.  Dywedasant fod cwmnïau’r 
sector preifat yn llwyddo dim ond drwy fodloni’u cwsmeriaid yn gyson. Credent y 

                                                 
51 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 38, 24 Ebrill 2008 
52 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 43, 24 Ebrill 2008 
53 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 33, 10 Ebrill 2008 
54 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 20, 21 Chwefror 
2008 
55 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 46, 10 Ebrill 2008 
56 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 36, 6 Mawrth 2008 

byddai'n well cyfeirio at ethos 'Gwasanaeth Cyhoeddus'.  Holai Babcock and Brown beth 
oedd yr ethos hwn57 gan ddweud bod sefydliadau’r sector preifat yn eu hanfod mor 
ddiwastraff ag y gallent fod o fewn y strwythur rheoli oherwydd mai mater cost yn gyfan 
gwbl oedd hynny.  Ond, mewn sefydliad sector cyhoeddus nid oedd mor glir a oedd 
blaenoriaethau personol bobl yn uniongyrchol gydnaws â’u sefydliad. 

 
92 Pryder arall oedd y farn fod y partner sector preifat, er mwyn gwneud elw o brosiect PFI, 

yn gorfod lleihau telerau ac amodau’r staff.  Dywedodd TUC Cymru er y gall rheolau 
TUPE fod yn berthnasol, dim ond ar ddiwrnod y trosglwyddo oedd hynny.  Roedd 
amodau'r staff a drosglwyddwyd yn cael eu lleihau dros amser. Roedd gweithio i 
gontractwr yn golygu trefniant diwylliannol gwahanol, roedd trosiant staff yn uwch a'r 
hyfforddiant yn salach.  Diflannai ethos y sector cyhoeddus yn fuan58.  Mewn dim, fel 
arfer yn ystod dwy flynedd gyntaf unrhyw gontract, ychydig iawn o'r staff a oedd wedi'u 
trosglwyddo oedd ar ôl59.  Ychydig o dystiolaeth a dderbyniodd y Pwyllgor fod y 
trefniadau TUPE diwygiedig, TUPE+ (gweler Atodiad A3), wedi dod â llawer o fudd ond y 
rheswm dros hyn efallai yw ei bod hi'n rhy gynnar i ddod i unrhyw gasgliadau.  

 
93 Roedd TUC Cymru60 yn herio barn CBI Cymru am ethos gweithwyr yn y sector preifat yn 

darparu gwasanaethau cyhoeddus gan ddweud bod y bobl yn gwneud y swyddi’n cael 
eu hunain ar yr isafswm cyflog, gyda phensiwn gwael a chontractau am 10 neu 11 awr 
yr wythnos gan ei bod yn haws cael 15 o bobl ar y mathau hynny o gontractau na chael 
pobl yn gweithio am fwy o oriau. Roedd yr ethos wedi diflannu gan mai elw oedd y 
cymhelliant. 

 
94 Pryder arall oedd y ffaith bod safonau is yn cael eu derbyn, er enghraifft lefel y glanhau a 

wneir.  Y prif bryder yma oedd bod contractwyr, ar ôl cymryd perchnogaeth, yn rhydd i 
osod safonau cyflwyno’r gwasanaeth ac yn dewis rhai y gellid eu cyflwyno gyda sgiliau is 
lle roedd angen llai o fuddsoddiad mewn hyfforddiant61.  Dywedodd Unsain mai yn eu 
barn hwy ethos y contractwr oedd gwneud y gwaith glanhau ar isafswm cost i'w safon 
hwy.  Efallai nad y safon honno oedd y safon dderbyniol yn flaenorol ond mater i’r 
prynwr oedd penderfynu a oeddynt yn hapus i’w derbyn neu beidio62.   Heriwyd y farn 
hon gan y CBI a ddywedodd fod cwmnïau’r sector preifat yn llwyddo dim ond drwy 
fodloni’u cwsmeriaid yn gyson. Petaent yn methu â gwneud hynny'n gyson, byddent yn 
cael eu hunain heb ddim cwsmeriaid.  Yr allwedd oedd pennu’r amcanion yn glir ac yn 
dda63. 

 
95 Yn ystod ei ymweliad â Chaeredin, cafodd y Pwyllgor wybod am ddatblygiad ‘concordat’ 

(Atodiad A4) sy’n nodi telerau ac amodau’r gweithwyr ac yn eu diogelu am oes prosiect.  
Dywedwyd wrthynt hefyd sut yr oeddynt yn ceisio sicrhau bod datganiad clir ar gael cyn i 
brosiect gychwyn am ba staff fyddai’n trosglwyddo i bartner sector preifat.  Yn ogystal, 
roedd trosglwyddiadau staff yn cael eu cyfyngu i'r rhai a oedd yn gysylltiedig â 
gwasanaethau 'caled' megis cynnal a chadw ased y prosiect. Roedd staff a oedd yn 
gysylltiedig â gwasanaethau ‘meddal’, y prif wasanaeth a ddarperir gan y sefydliad, yn 
aros gyda’r cyflogwr presennol a oedd yn aros yn ‘ddefnyddiwr' yr ased. 

 
96 Mater pwysig iawn yw sicrhau nad yw staff dan anfantais pan drosglwyddir unrhyw 

weithgarwch i brosiect PFI neu PPP.  Mae'r Pwyllgor wedi nodi’r pryderon a gyflwynwyd 
gan nifer o dystion ac yn cytuno bod problemau go iawn i'w hystyried, yn arbennig gyda 
rhai o’r contractau PFI cynharach.  Dylai darpariaethau TUPE+ fod yn welliant ond, 
mae’n debyg ei bod yn rhy gynnar i ddweud eto.  Roedd y Pwyllgor yn falch o’r gwaith a 

                                                 
57 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 198, 24 Ebrill 2008 
58 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 42, 10 Ebrill 2008 
59 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 42, 10 Ebrill 2008 
60 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 46, 10 Ebrill 2008 
61 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 42, 10 Ebrill 2008 
62 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 46, 10 Ebrill 2008 
63 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 36 a 38, 6 Mawrth 
2008 

23



    

oedd yn cael ei wneud i reoli a lleihau effeithiau negyddol prosiectau PFI/PPP ar staff ac 
yn teimlo bod ‘concordatiau’ lle mae telerau ac amodau cytunedig y staff yn cael eu 
nodi’n glir ymlaen llaw yn ffordd ddefnyddiol iawn ar gyfer symud ymlaen.  

 

Pa mor wir yw’r honiad fod “Cymru ar gau i Fusnes”? 
97 Un o’r pryderon a godwyd ar ddechrau’r ymchwiliad oedd bod agwedd Llywodraeth 

Cynulliad Cymru at PFI yn anfon negeseuon negyddol i'r sector preifat ac yn gweithredu 
fel rhwystr iddynt fuddsoddi yng Nghymru.  Mae Atodiad A2 yn rhoi sylw i brosiectau PFI 
yng Nghymru ar hyn o bryd ac yn gwneud cymariaethau gyda gweddill y Deyrnas 
Unedig.  O ran gwerth cyfalaf y pen, mae’r lefel yng Nghymru oddeutu un rhan o bump 
o’r hyn ydyw yn Lloegr a’r Alban ac yn un rhan o dair o’r hyn ydyw yng Ngogledd 
Iwerddon.  Serch hynny, mae gennym nifer sylweddol o brosiectau PFI yng Nghymru 
gyda'r mwyafrif yn y sector Iechyd.   

 
98 Hefyd, gydol yr ymchwiliad, a chan amrywiaeth eang o dystion, cydnabuwyd bod y 

sector cyhoeddus yn dibynnu ar y sector preifat am ei holl waith adeiladu, ni waeth sut y 
caiff ei ariannu.  Mynegwyd y pryder y gallai cwmnïau’r sector preifat, pe na fyddai 
Cymru’n coleddu’r math o bartneriaeth ehangach a dyfnach sy’n cael ei datblygu mewn 
mannau eraill, yn chwilio am fusnes rywle arall ac y byddai Cymru ar ei cholled o ran 
buddsoddiad. 

 
99 Gwahoddodd y Pwyllgor y Gweinidog dros Gyllid a Chyflenwi Gwasanaethau 

Cyhoeddus i roi tystiolaeth ac i nodi polisi presennol y Llywodraeth ar ddechrau’r 
ymchwiliad.  Dywedodd y Gweinidog bryd hynny ei fod wedi ymrwymo i archwilio’r 
cysylltiadau gyda’r sector preifat ac yn awyddus i sicrhau bod yr holl opsiynau ar gael i'r 
Llywodraeth.  Ond, megis dechrau yr oedd ei drafodaethau gyda’r sector preifat a 
theimlai y byddai’r ddadl yn fwy cynhyrchiol ac effeithiol i'r Pwyllgor petai’n cael ei gadael 
tan yn ddiweddarach. Bydd y Pwyllgor yn trafod PPP â’r Gweinidog yn ystod ail gyfnod 
yr Ymchwiliad. 

 
100 Dywed Cytundeb Cymru’n Un64 “Byddwn yn atal defnyddio’r Fenter Cyllid Preifat yng 

ngwasanaeth iechyd Cymru yn ystod y trydydd tymor.” 
 

101 Cafwyd gwahanol safbwyntiau ar y mater hwn gan dystion.  Dywedodd CLlLC65 nad 
oeddynt yn derbyn y ddadl gan ddweud bod y sector preifat yn amlwg iawn mewn llawer 
o’r gwaith cyflenwi a llawer o'r gwasanaethau cyhoeddus o fewn llywodraeth leol.  Ond, 
roeddynt yn cydnabod bod tynnu credydau PFI yn ôl a safbwynt ideolegol Llywodraeth y 
Cynulliad wedi chwarae rhan yn y darlun ehangach.  Soniwyd ganddynt am eu 
trafodaethau diweddar gyda'r CBI a bod "y dull gweithredu, yn deilio i Beecham, yn 
ymwneud â phartneriaeth ac, mewn rhai meysydd, economi gymysg o ddarpariaeth."   

 
102 Nid oedd TUC Cymru’n derbyn y pwynt ychwaith66, gan gyfeirio at lawer o gontractau, 

megis adeiladu ffyrdd, na ellir eu cyflawni’n ‘fewnol’.  Nodwyd ganddynt hefyd fod 
Cymru’n dal i ddenu lefelau uchel o fuddsoddiad uniongyrchol o dramor. 

 
103 Roedd barn Shaw Healthcare ychydig yn wahanol ac yn gresynu mai dim ond oddeutu 

£2m o'u trosiant blynyddol o £120-130m eleni fyddai yng Nghymru er eu bod wedi'u lleoli 
yng Nghymru a chyda phrif swyddfa yng Nghymru.  Yn eu barn hwy y rheswm dros hyn 
yw oherwydd bod yr "hinsawdd ddiwylliannol a deallusol yn wrthwynebus iawn i 
ddarparu gwasanaethau gofal iechyd gan y sector preifat ac annibynnol"67. 

 
                                                 
64 Cymru’n Un: rhaglen flaengar ar gyfer llywodraethu Cymru, tudalen 10 
65 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 105 a 108, 21 
Chwefror 2008 
66 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 47, 10 Ebrill 2008 
67 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 21, 24 Ebrill 2008 

104 Cyfeiriodd Babcock and Brown68 at ddiffyg eglurder yng Nghymru am flaenoriaeth 
prosiectau buddsoddiad cyfalaf.  Dywedasant fod “Cymru heb wir adnabyddiaeth o’r 50 
cynllun uchaf .... a’r polisi a’r cymhelliant gwleidyddol i’w rhoi ar waith.”  Dywedodd 
Cowlin69 nad oedd trefniadau PPP “yn gyfrwng sy’n cael ei annog”.  Ond, roeddynt yn 
ymdrin â chwe phrosiect ar ‘drefniant o fath PPP' a bod “momentwm yn cael ei ennill". 

 
105 Siaradodd CBI Cymru am y gwaith y maent yn ei wneud yng Nghymru a chyda CLlLC i 

ddatblygu partneriaethau.  Yn eu barn hwy70 mae’r farchnad ar gyfer PFI/PPP yn enfawr 
ac yn datblygu’n rhyngwladol.  Roedd llawer o gyfleoedd i gwmnïau ddod yn gysylltiedig, 
a phetai'r neges o Gymru’n un o ddiffyg diddordeb, byddai'r cwmnïau hyn yn mynd i 
rywle arall.  Yn y cyswllt hwn mae “tôn yn hynod bwysig”71. 

 
106 Aeth y CBI ymlaen i ddweud mai un mater sylfaenol yw’r angen i gontractwyr fuddsoddi 

yn eu pobl eu hunain a’u seilwaith a bod hyn yn cymryd amser i'w ddatblygu. 
 

107 Dywedodd BT hefyd fod rôl y sector preifat yn y gwaith o gyflenwi gwasanaethau 
cyhoeddus yng Nghymru’n gyfyngedig. Nodwyd ganddynt fod rhai enghreifftiau o 
bartneriaethau gyda’r sector cyhoeddus a oedd wedi gweithio’n dda, ond ychydig oedd y 
rhain ac yn fach o ran maint, ac na ellid dweud iddynt fod yn 'weddnewidiol'72.  Nid 
oeddynt yn sicr beth oedd y rhesymau am hyn ond yn rhagdybio eu bod yn gysylltiedig 
â'r syniad sydd gan bobl y gallai'r math hwn o bartneriaeth danseilio'r sector cyhoeddus 
mewn rhyw ffordd. Yn eu barn hwy, roedd pryder ynghylch a oedd gan y sector 
cyhoeddus yng Nghymru'r sgiliau gofynnol i drefnu a rheoli'r contractau hyn73. 
 

108 Ychydig iawn o dystiolaeth y daeth y Pwyllgor o hyd iddi i gefnogi’r honiad bod “Cymru 
ar gau i fusnes” – mae’n ymadrodd diystyr mewn sawl ffordd. Mae rhywfaint o 
dystiolaeth bod agwedd bresennol Llywodraeth Cynulliad Cymru at PFI/PPP, yn 
enwedig yn y sector gofal iechyd, a'r nifer gyfyngedig o brosiectau o’r fath yng Nghymru, 
yn rhoi neges gymysg i’r diwydiant.  Fodd bynnag, ochr yn ochr â hyn mae tystiolaeth 
glir o awydd ymysg y sectorau cyhoeddus a phreifat i weithio gyda’i gilydd er mwyn 
datblygu gwasanaethau yng Nghymru.  Serch hynny, mae’r ‘cywair’ yn bwysig ac mae’n 
fater y mae angen ei adolygu’n gyson.   
 

 
E. Casgliadau ac Argymhellion 

 
109 Mae’n amlwg bod her yn wynebu Cymru o ran diwallu ei hanghenion yn y dyfodol ar 

gyfer buddsoddi cyfalaf mewn gwasanaethau cyhoeddus.  Ond, nid yw’r mater hwn yn 
unigryw i Gymru ac, yn ystod ei ymchwiliad, dysgodd y Pwyllgor sut y mae eraill wedi 
mynd i’r afael â sefyllfaoedd tebyg. Mae’r Alban a Gogledd Iwerddon wedi buddsoddi 
adnoddau cyfalaf sylweddol o ganlyniad i fentrau ar y cyd sy’n defnyddio ffurfiau 
amrywiol o PPP.  Er enghraifft, yn yr Alban, mae’r Llywodraeth wedi defnyddio PFI i 
adeiladu tua 200 o ysgolion mewn 4 blynedd.  Roedd hyn yn cyfateb i fuddsoddiad 
cyfalaf o tua £3 biliwn ac yn golygu bod un rhan o dair o ysgolion yr Alban wedi cael 
adeiladau newydd. 

 
110 Yn y sector iechyd, ymwelodd y Pwyllgor â grŵp ysbyty ym Melfast lle roedd y staff, 

drwy sefydlu perthynas agos â phartner yn y sector preifat, yn awr yn darparu 
gwasanaethau gan ddefnyddio cyfarpar diagnostig, biofeddygol a delweddu o'r radd 
flaenaf. Yn ogystal, mae'r contract yn darparu ar gyfer uwchraddio a newid y cyfarpar yn 

                                                 
68 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 225, 24 Ebrill 2008 
69 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 226, 24 Ebrill 2008 
70 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 53, 6 Mawrth 2008 
71 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 51, 6 Mawrth 2008 
72 FIN(3)-PP-015, tudalen 11 
73 Cynulliad Cenedlaethol Cymru, y Pwyllgor Cyllid, Cofnod y Trafodion, paragraff 102, 6 Mawrth 
2008 

rheolaidd gan sicrhau bod yr ysbyty'n defnyddio'r datblygiadau technolegol diweddaraf a 
wastad yn defnyddio offer dibynadwy a chyfredol.  Nododd y Pwyllgor â diddordeb y 
ffordd y mae’r Alban a Gogledd Iwerddon, drwy bartneriaethau â’r sector preifat, wedi 
sicrhau cyllid ychwanegol mewn asedau cyfalaf.  

 
111 Mae’r rhain yn gyflawniadau nodedig yn ôl unrhyw fesur ac yn dangos y math o gyfle a 

all fod ar gael drwy bartneriaethau â’r sector preifat a’r math o wasanaeth cyhoeddus a 
allai fod ar gael i bobl Cymru.  Mae’r Pwyllgor yn nodi’r ddadl fod buddsoddi yn y ffordd 
hon yn ‘morgeisio’r dyfodol’. Mae hefyd yn nodi’r ddadl i’r gwrthwyneb, sef bod PPP yn 
buddsoddi yn y dyfodol i ddarparu gwasanaethau modern o ansawdd uchel a bod y dull 
hwn, sy’n ymgorffori gwaith cynnal a chadw rheolaidd a’r datblygiadau technolegol 
diweddaraf, yn sicrhau bod y gwasanaeth a ddarperir drwy'r buddsoddiad hwn yn cael ei 
ddiogelu ar gyfer y dyfodol. 

 
112 Serch hynny, mae’r Pwyllgor yn cydnabod bod rhai pryderon cryf y gellir eu cyfiawnhau 

am y ffordd y mae partneriaethau cyhoeddus-preifat wedi gweithredu yn y gorffennol - yn 
arbennig rhai o'r cynlluniau PFI cynharaf.  Mae angen cydnabod y materion hyn ac 
roedd y Pwyllgor yn falch iawn o glywed bod eraill wedi gwneud hyn a bod ffyrdd o 
ddatrys, neu o leiaf liniaru, llawer ohonynt wedi'u canfod. 

 
113 Un o ofynion hanfodol unrhyw PPP yw bod yn rhaid i’r dull gweithredu arfaethedig 

ddarparu gwerth am arian.  Er mwyn asesu hyn, mae angen asesu dull gweithredu PPP 
gan ei gymharu â dulliau eraill o gyllido prosiect.  Wrth gwrs, dylai arweiniad y Trysorlys, 
a lle bo'n briodol, Cymharydd Sector Cyhoeddus, fod yn rhan o hyn.  Ond, mae’r 
Pwyllgor o'r farn y dylai’r dadansoddiad hwn gydnabod mai rhywbeth bras yw'r 
Cymharydd Sector Cyhoeddus ac na ddylid ei ddefnyddio’n ddifeddwl ond fel rhan o 
asesiad cytbwys o'r holl faterion. 

 
114 Mae’n rhaid i’r dull o wneud y dadansoddiad hwn hefyd gynnig hyblygrwydd wrth asesu 

risg ar lefel prosiect unigol.  Cred y Pwyllgor mai’r allwedd i hyn yw sicrhau bod yr 
asesiad risgiau, a'r penderfyniad ynghylch lle y cânt eu rheoli orau, yn cael eu gwneud 
cyn agosed â phosibl at y prosiect.  Ac os yw’r sector preifat yn mynd i symud rhywfaint 
o'r risg sy'n gysylltiedig â phrosiect oddi wrth y sector cyhoeddus, yna mae’n deg ac yn 
rhesymol cael elfen briodol o elw ar eu cyfer yn y contract. 

 
115 Wrth asesu’r ffordd fwyaf priodol o ymgymryd â phrosiect, dylid cydnabod bod gan y 

sector preifat y sgiliau a'r arbenigedd mewn meysydd penodol, megis adeiladu i 'amser a 
chyllideb', a all fod o fudd i'r sector cyhoeddus.  Mae harneisio'r sgiliau hyn wrth wraidd 
partneriaeth lwyddiannus.  Roedd nifer o dystion yn teimlo y gallai’r sector cyhoeddus 
gyflwyno prosiect gystal i ‘amser a chyllideb’ petai’n cael y cyfle ac yn cael y sgiliau.  
Does dim rheswm i amau hyn, ond mae’r dystiolaeth yn awgrymu nad yw'r sgiliau hynny 
ganddynt ar hyn o bryd.  Mae angen datblygu’r rhain ond mae’n annhebygol y ceir ateb 
sydyn i hyn.  Serch hynny, teimla’r Pwyllgor ei fod yn fater y dylai Llywodraeth Cynulliad 
Cymru roi sylw iddo ac mae’n argymell y dylai Llywodraeth Cynulliad Cymru 
ddatblygu cynigion ar gyfer datblygu a chryfhau’r sgiliau hyn yn y sector 
cyhoeddus yn gyffredinol. 

  
116 Un mater pwysig a ddaeth i’r amlwg yn ystod yr ymchwiliad oedd diffyg sgiliau yn 

gyffredinol yng nghyswllt llunio, negodi a rheoli partneriaethau gyda’r sector preifat ac 
mae angen datblygu’r rhain yng Nghymru.  Mae angen i’r rhain ymdrin â'r holl amrywiol 
weithgareddau gan gynnwys dadansoddi anghenion cwsmeriaid, diffinio a phennu 
manylebau prosiectau, a negodi gyda'r sector preifat. 

 
117 Wedyn, ar ôl cytuno ar fanyleb y prosiect a chael y contract ar ei ffurf derfynol, mae 

angen i’r sector cyhoeddus ddatblygu’i sgiliau ar gyfer monitro a rheoli’r contract a 
sicrhau bod y canlyniadau y cytunwyd arnynt yn cael eu cyflawni, yn arbennig o ran 
ansawdd. 

118 Un o’r rhesymau pam nad oes gan y sector cyhoeddus arbenigedd yn y meysydd hyn 
yw diffyg profiad.  A rhan o hyn yn sicr yw’r nifer cymharol fach o brosiectau PFI/PPP 
sydd wedi’u cynnal yng Nghymru.  Ond rheswm pwysicach yw’r ffaith bod unrhyw 
brosiect unigol fel arfer yn cael ei wneud gan y tîm “lleol”.  Unwaith y cwblheir prosiect 
nid yw arweinwyr y prosiect fel arfer yn trosglwyddo’u harbenigedd a sicrhawyd drwy 
waith caled i brosiect arall tebyg ond yn dychwelyd i'r 'swydd bob dydd' o reoli neu 
weithredu'r cyfleuster dan sylw.  Wedyn, mae prosiectau eraill yn cael eu harwain gan eu 
rheolwyr hwy sydd, yn eu tro, yn gorfod mynd trwy'r un broses ddysgu. 

 
119 Yn ystod ei drafodaethau yn yr Alban a Gogledd Iwerddon, nododd y Pwyllgor y rhan 

bwysig a chwaraeodd eu hunedau cefnogi canolog yn natblygiad PPP.  Cred y Pwyllgor 
y gall uned o’r fath chwarae rhan werthfawr yng Nghymru. Byddai’n arbennig o 
ddefnyddiol, er enghraifft, wrth sicrhau bod y gwersi a ddysgir o un prosiect yn dod yn 
sail i brosiectau eraill ac yn eu cryfhau, ond mae nifer o swyddogaethau mwy penodol y 
gallai’r uned eu cyflawni.  Mae’r Pwyllgor yn argymell bod Llywodraeth Cynulliad 
Cymru’n sefydlu corff neu uned ganolog i hybu a chefnogi prosiectau partneriaeth 
gyda’r sector preifat.   

 
120 Gallai uned o’r fath weithredu mewn sawl ffordd a chred y Pwyllgor y dylai ei 

swyddogaethau gynnwys y canlynol, o leiaf: 
  

o gweithredu fel ffynhonnell ganolog o wybodaeth ac arbenigedd; 
o sicrhau bod y sector cyhoeddus yn delio ar yr un telerau â'r sector preifat; 
o datblygu sgiliau ym maes creu manyldeb prosiect a rheoli a monitro 

prosiectau; 
o sicrhau bod y sgiliau hyn yn cael eu datblygu ar draws y sector cyhoeddus 

yng Nghymru; 
o cynnal cysylltiadau gyda chyrff cyhoeddus ar draws y DU; 
o cynnal cysylltiadau gyda’r gweinyddiaethau datganoledig – yn arbennig ar 

gyfer rhannu profiadau ac arferion gorau. 
 

121 Mae’r Pwyllgor ar ddeall bod gan Lywodraeth Cynulliad Cymru uned o’r fath yn y 
gorffennol ond y daethpwyd â hi i ben.  Nid yw’r Pwyllgor wedi edrych ar hyn yn fanwl, 
ond gallai fod yn sail ar gyfer sefydlu uned newydd. 

 
122 Rhan allweddol o swyddogaeth yr uned fydd sicrhau bod yr arbenigedd a ddatblygir fel 

rhan o un prosiect yn cael ei ddefnyddio i gynorthwyo a llywio prosiectau dilynol.   Felly, 
mae’r Pwyllgor yn argymell y dylai’r uned ganolog gymryd rôl arweiniol, gyda 
rheolwyr lleol, wrth ddatblygu manylebau prosiect, negodi cytundebau â’r partner 
sector preifat a monitro a rheoli perfformiad mewn perthynas â’r contract.  Nid yw’r 
Pwyllgor yn ystyried bod hyn gyfystyr â chanoli mwy ar wasanaethau ond yn hytrach yn 
rhywbeth sy’n cefnogi rheolaeth leol drwy ddarparu sgiliau ac arbenigedd ychwanegol er 
mwyn cyflymu buddsoddiad yn y seilwaith.   

 
123 Byddai o fudd mawr i’r gwaith o ddatblygu uned o'r fath a chynllunio'i gweithgareddau, 

gan gynnwys ei gwaith hyfforddiant, pe bai modd gosod hyn o fewn fframwaith tymor 
hwy a fyddai'n rhoi persbectif clir gall y sector cyhoeddus a phreifat gynllunio oddi mewn 
iddo.  Felly, mae’r Pwyllgor Cyllid yn argymell bod Llywodraeth Cynulliad Cymru’n 
cyhoeddi blaengynlluniau ar gyfer ei rhaglen cyfalaf/seilwaith gan gynnwys gosod 
allan y cyllid yr oedd disgwyl iddo fod ar gael.  Byddai'r gwaith hwn yn cyd-fynd â 
gwaith y Bwrdd Buddsoddi Cyfalaf Strategol sy'n cael ei ddatblygu gan Lywodraeth y 
Cynulliad.  Byddai hefyd yn sicrhau bod rhaglen gyfalaf Cymru’n cael ei datblygu fel 
cyfanwaith cydlynol yn cyfateb anghenion Cymru gyda'r gwahanol adnoddau sydd ar 
gael.  

 
124 Mae’r Pwyllgor hefyd yn teimlo y dylai uned o'r fath weithio i ddatblygu partneriaethau yn 

y tymor hwy rhwng y sectorau cyhoeddus a phreifat er mwyn i'r ddwy ochr gael gwell 
dealltwriaeth o ofynion y naill a'r llall ac i ddatblygu cysylltiadau cynllunio a gweithio 

agosach.  Serch hynny, mae’n bwysig na fydd y rhain yn arwain at gloi'r sector 
cyhoeddus mewn partneriaeth ar draul colli'r eglurder a ddaw o'r min cystadleuol wrth 
ddelio gyda'r sector preifat.  

 
125 Un ffactor allweddol yn llwyddiant unrhyw newid i weithrediad gwasanaeth yw’r ffordd yr 

ymdrinnir â materion staff.  Mae hyn yn arbennig o wir mewn meysydd megis iechyd ac 
addysg lle mae ymroddiad ac ymrwymiad y staff yn hanfodol i ansawdd y gwasanaeth a 
gyflwynir.  Roedd y dystiolaeth a gyflwynwyd i'r Pwyllgor yn dangos bod cryn dipyn o 
nerfusrwydd ymysg staff am wasanaethau'n cael eu trosglwyddo fel rhan o PPP, ac mae 
hynny'n ddealladwy.  Er bod trefniadau TUPE yn ateb pryderon staff i ryw raddau, 
teimla’r Pwyllgor y gellir gwneud mwy yn y cyswllt hwn.   

 
126 Nododd y Pwyllgor yn arbennig yr awgrym mai’r unig staff a ddylai gael eu trosglwyddo i 

gyflogwr allanol ar gyfer prosiect PPP yw’r rhai megis staff cynnal a chadw, y mae eu 
gwaith yn uniongyrchol gysylltiedig ag ased y prosiect.  Nodwyd hefyd ganddynt y dull 
gweithredu yn yr Alban lle ceir datganiad clir ar y dechrau un pa staff fyddai’n 
trosglwyddo i sefydliad arall fel rhan o brosiect a datblygiad ‘concordat’ fel fframwaith 
cytunedig, ehangach yn ymdrin â’r telerau ac amodau sy’n berthnasol i staff newydd a 
staff a drosglwyddir.  Teimla’r Pwyllgor y byddai'r dull hwn yn gam pwysig ymlaen ar 
gyfer rhoi sylw i'r pryderon a leisiwyd gan undebau a gweithwyr am PPP.  Mae’r Pwyllgor 
yn argymell y dylai Llywodraeth Cynulliad Cymru, ar fyrder, weithio gyda’r 
Undebau Llafur a Sefydliadau Cyflogwyr i ddatblygu concordat tebyg ar gyfer 
Cymru.  Gallai hon fod y dasg gyntaf i’r Uned Ganolog newydd. Serch hynny, mae’r 
Pwyllgor yn argymell na ddylai’r Llywodraeth oedi cyn datblygu’r concordat os bydd oedi 
cyn sefydlu’r Uned Ganolog. 

 
127 Her arbennig ar gyfer datblygu PPP yng Nghymru fydd lleihau'r amser a'r fiwrocratiaeth 

sydd ynghlwm wrth eu sefydlu.  Dylai gweithio’n agosach a gwell dealltwriaeth ymysg y 
sectorau cyhoeddus a phreifat o anghenion ei gilydd helpu yn hyn o beth.  Dylai hefyd 
fod yn bosibl i weithio i ddatblygu rhagor o brosesau cyfreithiol safonol a symlach ar 
gyfer sefydlu’r partneriaethau hyn.  

 
128 Cyfeiriodd y Pwyllgor hefyd at anghydbwysedd sylfaenol yn y ffordd yr ymdrinnir â 

chynnal a chadw drwy lwybr caffael traddodiadol y sector cyhoeddus a thrwy brosiectau 
PFI/PPP.  Mae'r asesiad damcaniaethol o'r rhain yn cael sylw mewn perthynas â 
materion gwerth am arian.  Ond mae gwahaniaeth ymarferol iawn o ran bod prosiect 
PFI, oherwydd ei natur, yn ymgorffori'r gwaith cynnal a chadw ar ased y prosiect o fewn 
y tâl unedol.  Felly, yn rhan o gynllun rheoli ysgol neu ysbyty PFI, y mae darpariaeth ar 
gyfer gwneud atgyweiriadau a gwaith cynnal a chadw ac ar gyfer ailaddurno’n rheolaidd.  
Nid yw asedau a ddarperir gan ddefnyddio dulliau ariannu confensiynol yn cynnwys y 
rhain.  Mae hyn yn arwain at y risg y bydd yr asedau'n dirywio cyn pryd ac yn dod yn 
amgylchedd anfoddhaol ar gyfer gweithio ynddynt ac i'r cyhoedd i dderbyn 
gwasanaethau ynddynt.  Er nad yw hyn yn fater syml, cred y Pwyllgor Cyllid y dylai 
Llywodraeth Cynulliad Cymru geisio datblygu systemau lle mae'r gwaith cynnal a chadw 
parhaus a gofynnol, gan gynnwys yr arian ar gyfer hyn, yn cael ei gynnwys ar y dechrau.  
Mae angen i’r sector cyhoeddus fabwysiadu dull lle mae’r buddsoddiad, ar ôl cael ei 
wneud, yn cael ei ddiogelu ar gyfer y dyfodol.  

 

Gweithredu i'r Dyfodol 
129 Mae’r cam cyntaf hwn o ymchwiliad y Pwyllgor i Bartneriaethau Cyhoeddus- Preifat yng 

Nghymru wedi canolbwyntio ar archwilio agweddau amrywiol ar bartneriaethau 
cyhoeddus-preifat, a deall y cyfyngiadau a'r cyfleoedd a ddaw gyda hwy.  Mae’r Pwyllgor 
hefyd wedi archwilio rhai o’r dulliau sydd ar waith ar gyfer datblygu a gwella'r ffordd y 
mae'r partneriaethau hyn yn gweithio er mwyn mynd i'r afael â rhai o'r pryderon a 
fynegwyd gan y cyfranogwyr. 

 

28



    

130 Nesaf, mae’r Pwyllgor yn bwriadu edrych yn fwy manwl ar rai o’r gwahanol fodelau a 
awgrymwyd ac i adrodd arnynt.   Bydd hyn yn cynnwys argymhellion clir i Lywodraeth 
Cynulliad Cymru i edrych yn fanwl ar y rhai sy’n fwyaf tebygol o fod fwyaf defnyddiol a 
buddiol yng Nghymru ar y cyd ag argymhellion yr adroddiad hwn. 

Atodiad A1 – Partneriaethau Cyhoeddus-Preifat: Diffiniad 
Gweithredol 

 
1. Ar ei ystyr ehangaf, trefniant yw’r cysyniad PPP lle mae’r sector cyhoeddus a’r sector 
preifat yn gweithio gyda’i gilydd i gyflenwi gwasanaeth neu gyfleuster a fydd yn cael ei 
ddefnyddio gan y cyhoedd. Bwriad y cyfryw drefniadau yw rhoi mynediad i’r sector 
cyhoeddus at ffynonellau newydd o gyllid cyfalaf, sgiliau ac arbenigedd. Y cynllun enwocaf 
dan ymbarél PPP yw’r Menter Cyllid Preifat (PFI), a gyflwynwyd gan Norman Lamont, 
Canghellor y Trysorlys bryd hynny, yn ei Ddatganiad yn Hydref 1992.74 Ond, yn fwriadol, nid 
yw’r Pwyllgor wedi cyfyngu’i hun i astudio PFI (er bod mwy o dystiolaeth ar gael ar gyfer y 
model hwn na'r mathau eraill oherwydd dyma'r ffurf ar PPP a ddefnyddir amlaf). 

2. Does dim un diffiniad a dderbynnir gan bawb yn y testunau cyfreithiol ac academaidd 
sydd wedi’u hysgrifennu ar PPP. Mae’r cyhoeddiad y cyfeirir ato fwyaf, mae’n debyg, gan 
ymarferwyr, Public Private Partnerships and PFI75 yn diffinio PPP yn eang iawn: 

a corff sector cyhoeddus; 
b contractwr sector preifat; a 
c cytundeb rhwng y partïon hyn sy’n ymwneud â darparu ased a/neu 

wasanaethau er budd y cyhoedd. 
3. Mae'r Pwyllgor o’r farn fod y diffiniad hwn yn rhy eang i fod yn ddefnyddiol wrth ateb y 
cylch gorchwyl y cytunwyd arno ar gyfer yr ymchwiliad hwn. Gallai, er enghraifft, gynnwys 
contractau "traddodiadol" ar gyfer adeiladu ysbyty neu ysgol. Felly, ar ôl clywed y dystiolaeth 
a thrafod y mater gyda'i Gynghorwyr Arbenigol, mae’r Pwyllgor wedi mabwysiadu diffiniad 
gweithredol tynnach o PPP at ddibenion yr ymchwiliad hwn, sef: 

4. Contract yw PPP:  
 

a rhwng corff sector cyhoeddus a chontractwr sector preifat; 
b sy’n ymwneud â darparu ased a/neu wasanaethau er budd y cyhoedd; 
c lle mae'r sector preifat yn talu am yr adeiladu cychwynnol, y gosod neu'r 

sefydlu; 
d lle mae’r sector preifat yn ysgwyddo’r risg sy'n gysylltiedig â’r adeiladu 

cychwynnol, y gosod neu’r sefydlu, er nad yw’r sector cyhoeddus yn talu dim 
nes bydd y cyfnod hwn wedi'i gwblhau, ac na fydd y taliad y cytunwyd arno’n 
cael ei amrywio er gwaethaf, er enghraifft, gostau cynyddol i'r sector preifat 
neu oedi wrth gwblhau;76 

e sy’n cynnwys peirianwaith talu strwythuredig ar sail ad-dalu cyfalaf, llog, 
taliadau gwasanaeth neu gynnal a chadw ac elfen elw; a  

f lle mae talu’n seiliedig ar berfformiad, fel bo unrhyw fethiant i fodloni safonau 
perfformiad yn cael eu cosbi’n ariannol. 

5. Roedd yr holl fodelau a ystyriwyd gan y Pwyllgor yn ystod ei sesiynau cael tystiolaeth ac 
mewn ymweliadau'n cynnwys yr elfennau uchod. 

 
 
 

                                                 
74 HC Deb 12 Tachwedd 1992 Cyf 213 c998. 
75 Arrowsmith, S., 1999. Public Private Partnerships and PFI. Cyhoeddwyr Sweet a Maxwell. 
76 Ac eithrio rhai sefyllfaoedd cyfyngedig, diffiniedig. ee lle mae'r sector cyhoeddus yn gofyn am 
amrywiadau neu elfennau ychwanegol. 

Atodiad A2 - PFI yng Nghymru o’i gymharu â gweddill y DU 
1. PFI: Prosiectau a gwerth cyfalaf – cymhariaeth genedlaethol 

Er 1995 cafwyd 37 prosiect yng Nghymru, gyda chyfanswm y gwerth cyfalaf yn £624.7 
miliwn77, gan roi gwerth cyfalaf ar gyfartaledd o £16.8 miliwn y prosiect. Mae hyn yn 
cynrychioli 5% o'r prosiectau ar waith yn y DU a 1% o gyfanswm gwerth cyfalaf prosiectau 
PFI y DU. Mae’r prosiectau hyn wedi'u rhestru yn Nhabl 1. Mae’r rhestr yn rhoi darlun 
cyflawn o brosiectau PFI yng Nghymru (heb gynnwys rhai a gomisiynir gan adrannau 
Llywodraeth y DU mewn meysydd heb eu datganoli78). 

Lloegr sy'n defnyddio fwyaf ar PFI ym maes caffael cyhoeddus - 77% o bob prosiect yn y 
DU ac 88% o'r gwerth cyfalaf.79 Ond, er y gwahaniaeth rhwng nifer a gwerth cyfalaf 
prosiectau, mae Lloegr a'r Alban yn dangos lefelau tebyg o werth cyfalaf y pen o’r 
boblogaeth fel y gwelir yn Ffigur 1.  

Mae’r defnydd o PFI fel dull caffael yng Nghymru yn ymddangos gryn dipyn yn is nag yn 
Lloegr a'r Alban, o ran niferoedd prosiectau a hefyd o ran gwerth cyfalaf cynlluniau PFI. Mae 
gan Gymru a Gogledd Iwerddon gyfran debyg o'r farchnad PFI o ran nifer y prosiectau; ond, 
mae gwerth cyfalaf PFI yng Nghymru gryn dipyn yn is o’i gymharu â Gogledd Iwerddon, ac 
unwaith eto adlewyrchir hyn yn y gwerth cyfalaf y pen o'r boblogaeth. 
Ffigwr 1: Gwerth cyfalaf y pen o’r boblogaeth 

 
Ffynhonnell: Partnerships UK. 
Noder: Nid yw'n cynnwys prosiectau heb eu datganoli a gomisiynir gan adrannau Llywodraeth y DU sydd ar waith yn 
ardaloedd y gweinyddiaethau datganoledig. 
                                                 
77 A gyfrifwyd gan ddefnyddio cronfa ddata prosiectau Partnerships UK a Rhestr Prosiectau 
Llofnodedig Trysorlys EM. Nid yw'r ffigurau hyn yn cynnwys prosiectau heb eu datganoli a 
gomisiynwyd gan Lywodraeth y DU. 
78 Prosiectau a gomisiynir gan Lywodraeth y DU ar waith o fewn y gweinyddiaethau datganoledig. Yr 
Alban: Adeilad Swyddfa Cyllid y Wlad Caeredin (Cyllid a Thollau EM); Adeilad Swyddfa Cyllid y Wlad 
Glasgow (Cyllid a Thollau EM); Llety Teuluoedd Bannockburn (Y Weinyddiaeth Amddiffyn); Llety 
Teuluoedd yn RAF Lossiemouth (Y Weinyddiaeth Amddiffyn); Efelychydd Tornado G4 (Y 
Weinyddiaeth Amddiffyn) a gwasanaeth hyfforddi dosbarth ASTUTE (Y Weinyddiaeth Amddiffyn). 
Cymru: Gorsaf Heddlu Rhydaman (Swyddfa Gartref); Carchar y Parc (Y Weinyddiaeth Gyfiawnder); 
Pencadlys Rhanbarthol Canolog Llanelwy (Swyddfa Gartref); prosiect gweddnewid ystadau DVLA 
(Adran Drafnidiaeth); Gorsaf Heddlu Ystrad Mynach (Swyddfa Gartref); Efelychydd Hawk yr Awyrlu 
Brenhinol (Y Weinyddiaeth Amddiffyn) a Chroesfan Hafren (Adran Drafnidiaeth). 
79 Fe’u cyfrifwyd gan ddefnyddio ffigurau o gronfa ddata prosiect Partnerships UK . 

Tabl 1: Prosiectau PFI yng Nghymru 
 
Enw’r prosiect Corff Comisiynu Cyfanswm y 

Gwerth 
Cyfalaf (£m) 

Cwblhau’n 
ariannol 

Tymor y 
contract 

Ysbyty Athrofaol Cymru 
– Meysydd Parcio† 

Ymddiriedolaeth GIG 
Caerdydd a’r Fro 

5.8 1995 20 

Ysbyty Athrofaol Cymru 
– Y prif fynediad a'r 
cyntedd† 

Ymddiriedolaeth GIG 
Caerdydd a’r Fro 

1 1995 20 

Ysbyty Singleton – 
llosgydd newydd† 

Ymddiriedolaeth GIG 
Abertawe 

0.7 1995 15 

OSIRIS§ Cynulliad Cenedlaethol 
Cymru 

64.4 1996 7 

Ysbyty Llandoche - 
rheoli’r contract ynni a 
phŵer a gwres cyfun† 

Ymddiriedolaeth GIG 
Caerdydd a’r Fro 

0.6 1996 15 

Rheoli Ynni† Ymddiriedolaeth GIG Sir 
Benfro a Derwen 

0.3 1996 .. 

Ysbyty Tywysog Philip - 
Rheoli Ynni a phŵer a 
gwres cyfun *(a) 

Ymddiriedolaeth GIG Sir 
Gaerfyrddin 

0.3 1996 15 

A55 Llandygai i 
Gaergybi *(b) 

Cynulliad Cenedlaethol 
Cymru 

100 1998 30 

Ysbyty Cymunedol Cas-
gwent* (c) 

Ymddiriedolaeth GIG 
Gofal Iechyd Gwent 

10 1998 25 

Ysbyty Brenhinol Gwent 
ac Ysbyty St Woolos – 
Rheoli ynni 

Ymddiriedolaeth GIG 
Gofal Iechyd Gwent 

4 1998 15 

Ysbyty Neville Hall – 
Uned Endoscopi a 
llawdriniaethau dydd* (d) 

Ymddiriedolaeth GIG 
Gofal Iechyd Gwent 

3.5 1998 25 

Ysbyty Brenhinol 
Morgannwg – llety staff* 

Ymddiriedolaeth GIG 
Pontypridd a’r Rhondda 

2.5 1998 30 

Ysbyty Sili – Contract 
rheoli ynni a gwastraff† 

Ymddiriedolaeth GIG 
Caerdydd a’r Fro 

0.9 1998 19 

Rhodfa Lloyd George a 
Sgwâr Callaghan* 

Awdurdod Datblygu 
Cymru 

45 1999 25 

Ysgol Uwchradd 
Penweddig* 

Cyngor Sir Ceredigion 12 1999 30 

Ysbyty Llandoche - 
meithrinfa ddydd† 

Ymddiriedolaeth GIG 
Caerdydd a’r Fro 

1.6 1999 25 

Ysbyty Castell-nedd Port 
Talbot* (e) 

Ymddiriedolaeth GIG Bro 
Morgannwg 

66 2000 32 

Ysbyty Cymunedol Dewi 
Sant* (f) 

Ymddiriedolaeth GIG 
Caerdydd a’r Fro 

16 2000 31 

Ysgol Gynradd Doc 
Penfro* 

CBS Penfro 8 2000 30 

Ysbyty Glan Clwyd – 
Uned arennau a dialysis* 

Ymddiriedolaeth GIG 
Conwy a Sir Ddinbych 

3.4 2000 30 

Ysbyty Athrofaol Cymru 
– gwasanaethau 
sterileiddio† 

Ymddiriedolaeth GIG 
Caerdydd a’r Fro 

2 2000 10 

Ysbyty Treforys - 
Parcio/Diogelwch† 

Ymddiriedolaeth GIG 
Abertawe 

0.3 2000 .. 

Ysgol Gyfun Cwmni 
Rhymni ac Ysgol 
Bechgyn Lewis* 

Cyngor Bwrdeistref Sirol 
Caerffili  

25 2001 30 

Ysbyty Neville Hall - 
prosiect rheoli ynni* 

Ymddiriedolaeth GIG 
Gofal Iechyd Gwent 

3.3 2001 25 

Enw’r prosiect Corff Comisiynu Cyfanswm y 
Gwerth 
Cyfalaf (£m) 

Cwblhau’n 
ariannol 

Tymor y 
contract 

Ffordd Ddosbarthu De 
Casnewydd* (g) 

CBS Casnewydd 57.1 2002 40 

Swyddfeydd Cyngor* Cyngor Sir Ddinbych  12.1 2002 25 
Prosiect Ysgolion Conwy 
* (h) 

CBS Conwy 40.7 2004 30 

Cynllun Ffordd Fenter 
Sirhywi* 

CBS Caerffili 34.3 2004 30 

Ysgolion a Chanolfan 
Dysgu Gydol Oes* (i) 

CBS Rhondda Cynon Taf 27.2 2004 25 

Cyfleuster Hyfforddiant 
Tân† 

Gwasanaeth Tân De 
Cymru 

7.2 2004 25 

Llys Mynwy* Ymddiriedolaeth GIG 
Gofal Iechyd Gwent 

4 2004 30 

Ysbyty Tywysog Siarl – 
Rheoli Ynni§ 

Ymddiriedolaeth GIG 
Gogledd Morgannwg 

1 2004 25 

Ysbyty Abergele – 
Rheoli Ynni† 

Ymddiriedolaeth GIG 
Conwy a Sir Ddinbych  

0.3 2004 .. 

Ysbyty Bronglais – 
Rheoli Ynni† 

Ymddiriedolaeth GIG 
Ceredigion a Chanolbarth 
Cymru 

0 2004 .. 

Ysgol Uwchradd 
Maesteg* (j) 

CBS Pen-y-bont ar Ogwr 24 2006 27 

PFI Gwastraff* (k) CBS Wrecsam 23.7 2007 27 
Prosiect Ysgolion 
Casnewydd† 

CBS Casnewydd 16.5 2008 25 

Ffynhonnell: Partnerships UK a Thrysorlys EM 
.. dynoda nad oes data ar gael 
* dynoda fod y prosiect wedi’i restru ar Partnerships UK ac ar restr Trysorlys EM 
 †dynoda fod y prosiect wedi’i restru ar Partnerships UK yn unig  
§ dynoda fod y prosiect wedi’i restru ar restr Trysorlys EM yn unig 
(a) Trysorlys EM yn dangos contract 13 blynedd; Partnerships UK yn dangos contract 15 mlynedd  
(b) Trysorlys EM yn dangos contract 28 mlynedd; Partnerships UK yn dangos contract 30 mlynedd 
(c) Trysorlys EM yn dangos contract 27 mlynedd; Partnerships UK yn dangos contract 25 mlynedd 
(d) Trysorlys EM yn dangos gwerth cyfalaf o £6.67 miliwn; Partnerships UK yn dangos £3.5 miliwn 
(e) Trysorlys EM yn dangos contract 30 mlynedd; Partnerships UK yn dangos contract 32 mlynedd 
(f) Trysorlys EM yn dangos gwerth cyfalaf o £13.85 miliwn; Partnerships UK yn dangos £16 miliwn 
(g) Trysorlys EM yn dangos contract 37.4 mlynedd; Partnerships UK yn dangos contract 40 mlynedd 
(h) Trysorlys EM yn dangos contract 25 mlynedd; Partnerships UK yn dangos contract 30 mlynedd  
(i) Trysorlys EM yn dangos gwerth cyfalaf o £28.18 miliwn; Partnerships UK yn dangos £27.2 miliwn 
(j) Trysorlys EM yn dangos gwerth cyfalaf o £20.4 miliwn a chontract 25 mlynedd; Partnerships UK yn 
dangos £24 miliwn a chontract 27 mlynedd  
(k) Trysorlys EM yn dangos gwerth cyfalaf o £23.65 miliwn; Partnerships UK yn dangos £23.7 miliwn  

 
 
 
 
 
 

Sylwer: Yn ddiweddar, mabwysiadodd Llywodraeth Cynulliad Cymru ddiffiniad mwy 
cyfyngol ar gyfer PFI ac, mewn ymateb i Gwestiwn Llafar yn y Cynulliad80, dywedodd y Prif 
Weinidog: 

Mae tua 16 cynllun PFI yn bodoli yng Nghymru ar gyfer ffyrdd, ysbytai ac ysgolion, yn bennaf. 

Roedd swyddogion wedyn am gael eglurhad pellach, a deall pam oedd y prosiectau eraill 
wedi'u heithrio. Dywedodd yr ymateb a dderbyniwyd: 

“...mae dros 16 o ‘brosiectau’ PFI yng Nghymru, ond ni fydd y rhain i gyd yn cael eu hariannu 
gan Lywodraeth y Cynulliad ac nid ydynt yn cael eu hadlewyrchu yn yr ymateb gwreiddiol. 
 
Gyda llawer o’r prosiectau â gwerthoedd cyfalaf bach iawn (fel arfer, yn ein hachos ni, 
gynlluniau iechyd gyda gwerth cyfalaf dan £4m), a oedd wedi’u cofnodi’n wreiddiol yn 

                                                 
80 OAQ(3)1056 Leanne Wood i Rhodri Morgan (Prif Weinidog), Cofnod y Trafodion p1, 3 Mehefin 
2008. [fel ar 10 Mehefin 2008]. 

brosiectau PFI, nid ydynt yn cael eu hystyried felly mwyach ac nid ydynt wedi bod yn rhan o 
ffigurau Llywodraeth y Cynulliad ers amser.  
 
Wrth ymateb i Gwestiynau’r Cynulliad, mae atebion i gwestiynau PFI yn seiliedig ar y 
prosiectau hynny o fewn meysydd datganoledig sydd naill ai'n fawr iawn a/neu sy’n derbyn 
cymorth ariannol uniongyrchol gan Lywodraeth y Cynulliad, sef yr 11 awdurdod lleol sydd â 
chynlluniau (wedi'u bwndelu neu fel arall), ein prosiectau ni ein hunain (Rhodfa Bute/Sgwâr 
Callaghan a’r A55) a thri ysbyty (Cas-gwent, Dewi Sant, Caerdydd a Chastell-nedd Port 
Talbot). Mae hyn yn cyfateb i 16 prosiect y cyfeiriwyd atynt yn yr ymateb drafft.” 
 

Felly, dangosir yr 16 cynllun y cyfeiriwyd atynt yn ymateb y Prif Weinidog yn nhabl 2.  

Tabl 2: Yr 16 Cynllun PFI yng Nghymru 
Enw’r  prosiect Corff Comisiynu Cyfanswm y 

Gwerth 
Cyfalaf (£m) 

Cwblhau’n 
ariannol 

Tymor y 
contract 

A55 Llandygai i Gaergybi 
*(a) 

Cynulliad 
Cenedlaethol Cymru 

100 1998 30 

Ysbyty Cymunedol Cas-
gwent* (b) 

Ymddiriedolaeth GIG 
Gofal Iechyd Gwent 

10 1998 25 

Rhodfa Lloyd George a 
Sgwâr Callaghan* 

Awdurdod Datblygu 
Cymru 

45 1999 25 

Ysgol Uwchradd 
Penweddig* 

Cyngor Sir 
Ceredigion 

12 1999 30 

Ysbyty Castell-nedd Port 
Talbot* (c) 

Ymddiriedolaeth GIG 
Bro Morgannwg 

66 2000 32 

Ysbyty Cymunedol Dewi 
Sant* (d) 

Ymddiriedolaeth GIG 
Caerdydd a’r Fro 

16 2000 31 

Ysgol Gynradd Doc 
Penfro* 

CBS Penfro 8 2000 30 

Ysgol Gyfun Cwmni 
Rhymni ac Ysgol Bechgyn 
Lewis* 

Cyngor Bwrdeistref 
Sirol Caerffili  

25 2001 30 

Ffordd Ddosbarthu De 
Casnewydd* (e) 

CBS Casnewydd 57.1 2002 40 

Swyddfeydd Cyngor* Cyngor Sir Ddinbych  12.1 2002 25 
Prosiect Ysgolion Conwy * 
(f) 

CBS Conwy 40.7 2004 30 

Cynllun Ffordd Fenter 
Sirhywi* 

CBS Caerffili 34.3 2004 30 

Ysgolion a Chanolfan 
Dysgu Gydol Oes* (g) 

CBS Rhondda Cynon 
Taf 

27.2 2004 25 

Ysgol Uwchradd Maesteg* 
(h) 

CBS Pen-y-bont ar 
Ogwr 

24 2006 27 

PFI Gwastraff* (i) CBS Wrecsam 23.7 2007 27 
Prosiect Ysgolion 
Casnewydd† 

CBS Casnewydd 16.5 2008 25 

 
Ffynhonnell: Partnerships UK a Thrysorlys EM 
* dynoda fod y prosiect wedi’i restru ar Partnerships a Thrysorlys EM 
(a) Trysorlys EM yn dangos contract 28 mlynedd; Partnerships UK yn dangos contract 30 mlynedd 
(b) Trysorlys EM yn dangos contract 27 mlynedd; Partnerships UK yn dangos contract 25 mlynedd 
(c) Trysorlys EM yn dangos contract 30 mlynedd; Partnerships UK yn dangos contract 32 mlynedd 
(d) Trysorlys EM yn dangos gwerth cyfalaf o £13.85 miliwn; Partnerships UK yn dangos £16 miliwn 
(e) Trysorlys EM yn dangos contract 37.4 mlynedd; Partnerships UK yn dangos contract 40 mlynedd 
(f) Trysorlys EM yn dangos contract 25 mlynedd; Partnerships UK yn dangos contract 30 mlynedd  
(g) Trysorlys EM yn dangos gwerth cyfalaf o £28.18 miliwn; Partnerships UK yn dangos £27.2 miliwn 
(h) Trysorlys EM yn dangos gwerth cyfalaf o £20.4 miliwn a chontract 25 mlynedd; Partnerships UK 
yn dangos £24 miliwn a chontract 27 mlynedd  
(i) Trysorlys EM yn dangos gwerth cyfalaf o £23.65 miliwn; Partnerships UK yn dangos £23.7 miliwn  

2. Dosbarthu cynlluniau PFI yn ôl sector 
Mae Tabl 3 yn darparu gwybodaeth am ddosbarthiad y prosiectau hyn yng Nghymru ar 
draws sectorau. Dros y DU yn gyffredinol mae’n ymddangos bod y rhan fwyaf o brosiectau 
yn y sectorau iechyd ac addysg. Serch hynny, y sector trafnidiaeth sy’n dangos y gwerth 
cyfalaf uchaf, sy’n adlewyrchu natur fawr a chostus y cyfryw gynlluniau. O’i gymharu â’r DU 
yn gyffredinol, mae’r farchnad PFI yng Nghymru’n dangos cyfran uwch o gynlluniau yn y 
sector iechyd a thrafnidiaeth, a chyfran is ymhob sector arall bron. Cynlluniau iechyd ac 
addysg a geir yn bennaf ym marchnad PFI yr Alban, a chyfran uchel o gynlluniau TGCh yng 
Ngogledd Iwerddon.  
Tabl 3: Nifer a gwerth prosiectau yn ôl sector 

 

 
 
 
 
 
 
 
 
 
 

Addysg 7 19 153.4 25 
Iechyd 21 57 127.2 20 
Llety 2 5 19.3 3 
Amgylchedd 2 5 24.0 4 
Cyfarpar 0 0 0.0 0 
Tai 0 0 0.0 0 
TGCh 1 3 64.4 10 
Gwasanaethau Hamdden 0 0 0.0 0 
Eiddo 0 0 0.0 0 
Trafndiaeth 4 11 236.4 38 

Cyfanswm 37 100 624.7 100 

Ffynhonnell:        Partnerships UK a Thrysorlys EM.
Syl Nid yw'n cynnwys y prosiectau hynny a gomisiynwyd gan 

adrannau Llywodraeth y DU

Gwerth 
cyfalaf

(£m)
% Gwerth 

cyfalaf Sector 
Nifer y 

prosiectau
% 

prosiectau

35



    

Atodiad A3 - Nodyn cefndir ar TUPE + 
 

1. Gall TUPE81 fod yn berthnasol i drosglwyddiadau staff o’r sector cyhoeddus i’r sector 
preifat o ran contractio allan (gan gynnwys ail rowndiau a rowndiau olynol) ond 
mewn unrhyw sefyllfa mae polisïau’r llywodraeth sy'n rhoi diogelwch ychwanegol i 
weithwyr yn berthnasol iddynt hefyd. 

2. Mae polisi’r llywodraeth wedi datblygu dros amser. Daeth y pryderon am y gweithlu 
dwy haen i'r wyneb ochr yn ochr â'r datblygiadau hyn. 

3. I ddechrau, y pryder polisi oedd sicrhau bod TUPE yn amddiffyn gweithwyr ymhob 
achos sector cyhoeddus, pa un a oedd TUPE yn berthnasol fel mater o gyfraith neu 
beidio (gan ei fod yn ymddangos y gellid dadlau ar y pryd nad oedd TUPE yn 
berthnasol mewn rhai “trosglwyddiadau” sector cyhoeddus). Hefyd, roedd y 
Llywodraeth eisiau amddiffyn pensiynau’r rhai a oedd yn trosglwyddo allan o'r sector 
cyhoeddus. Ar y pryd, doedd dim amddiffyniad o gwbl i bensiynau wrth drosglwyddo. 
Penderfynodd y Llywodraeth y byddai’n rhaid i’r cyflogwr sector preifat ddarparu 
budd pensiwn cyfatebol ar gyfer staff y sector cyhoeddus a oedd yn trosglwyddo 
iddo. Y gofyniad oedd darparu “cynllun a oedd yn cymharu'n fras” a olygai, mewn 
gwirionedd, gynllun cyflog terfynol wedi'i gymeradwyo gan Adran Actiwariaid y 
Llywodraeth fel cynllun o werth cymaradwy, ac a oedd felly'n ddrud iawn i'w ddarparu 
(ac yn werthfawr iawn i'r gweithwyr). Nid yn unig yr oedd yn rhaid i’r cynllun ddarparu 
gwerthoedd pensiwn cyfatebol ond hefyd gwerth buddiannau cysylltiedig megis 
ymddeoliad cynnar. Cofnodwyd y polisi hwn yn “Staff Transfers in the Public Sector - 
Statement of Practice 2000”82 (a oedd yn ymgorffori “A Fair Deal for Staff Pensions” 
1999 (a ddiweddarwyd wedyn yn 2004 mewn dogfen o'r enw New Fair Deal83.). 
Weithiau cyfeirir at y polisi hwn fel TUPE+, oherwydd y buddion y mae'n eu cynnig o’i 
gymharu â TUPE. 

4. Creodd y polisi hwn, ynghyd ag effaith arferol TUPE, sefyllfa lle gallai gwasanaethau 
gael eu staffio gan ddau grŵp o weithwyr. Y grŵp cyntaf oedd y rhai a oedd yn 
trosglwyddo o’r sector cyhoeddus ac a oedd wedyn yn cael eu diogelu dan TUPE a 
than y Datganiad Ymarfer. Roeddynt felly’n derbyn yn union yr un telerau ac amodau 
ag o’r blaen yn y sector cyhoeddus, gan gynnwys pensiwn o werth tebyg. Yr ail grŵp 
oedd recriwtiaid newydd ac, yn achlysurol, y gweithwyr a oedd eisoes yn gweithio i’r 
cyflogwr sector preifat. Yn eu hachos hwy, gallai’r cyflogwr osod eu telerau ac 
amodau yn ôl eu mympwy hwy a doedd dim rheidrwydd i ddarparu pensiwn, heb sôn 
am bensiwn cyflog terfynol. Fel arfer, roedd y grŵp hwn yn llai tebygol o fod yn 
perthyn i undeb.  

5. Gelwir y ffenomen hon yn “weithlu dwy haen” ac roedd yn sail lobio gan yr undebau, 
a oedd yn pryderu am y camwedd amlwg lle gallai dau weithiwr fod ar delerau ac 
amodau gwahanol iawn yn gwneud yr un gwaith. Yn fwy cyffredinol, eu hofn oedd 
bod gwasanaethau sector cyhoeddus yn cael eu darparu gan gyflogwyr sector preifat 
a allai leihau costau llafur y sector cyhoeddus o ran eu recriwtiaid newydd a hefyd 
hyn y gallai arwain at bwysau ar y gweithwyr sector cyhoeddus blaenorol a oedd 
wedi trosglwyddo i erydu'u telerau ac amodau. 

                                                 
81 The Transfer of Undertakings (Protection of Employment) Regulations 2006. SI 2006/246. 
82 Swyddfa’r Cabinet. Staff Transfers in the Public Sector: Statement of Practice 2000. (Ionawr 2000). 
83 Trysorlys EM. Fair Deal For Staff Pensions: Procurement of Bulk Transfer Agreements and Related 
Issues. Guidance Note. (Mehefin 2004.) 

6. Yn 2004, daeth y Blaid Lafur a’r TUC i gytundeb ar nifer o faterion, gan gynnwys sut 
y dylid mynd i’r afael â'r gweithlu dwy haen. Yr enw ar y cytundeb hwn oedd 
cytundeb Warwick84. 

7. Oherwydd yr ymrwymiad hwn, lluniodd y llywodraeth ddatganiad polisi arall ar 
drosglwyddiadau yn y sector cyhoeddus. Dyma'r "Code of Practice on Workforce 
Matters in Public Sector Service Contracts”85. 

8. Roedd y Cod yn ceisio rhoi sylw i’r broblem dwy haen drwy bennu gofynion penodol 
mewn perthynas â staff sy'n cael eu recriwtio gan y cyflogwr sector preifat i weithio 
ar y contract sector cyhoeddus. Prif bwyntiau’r Cod hwn oedd: 

a. Rhaid i staff newydd sy’n cael eu recriwtio gan y cyflogwr sector preifat i weithio 
ar y contract dan sylw dderbyn telerau ac amodau sydd "yn gyffredinol, yr un mor 
ffafriol" â thelerau TUPE+.  

b. Hefyd, dylent gael cynllun pensiwn o ansawdd da. Does dim rhaid i’r cynllun 
gyfateb i’r cynllun sector cyhoeddus a gall fod yn gynllun pwrcasu arian yn 
seiliedig ar gyfraniad cyfatebol o 6%. 

c. Rhaid i’r cyflogwr sector preifat ymgynghori ag undeb gydnabyddedig neu 
gynrychiolwyr staff, lle nad oes undeb ar gael, yng nghyswllt y telerau a'r amodau 
ar gyfer y rhai sy'n ymuno o'r newydd. 

9. Fel gyda Datganiad Ymarfer 200086, cyfrifoldeb y corff sector cyhoeddus dan sylw yw 
sicrhau y rhoddir y mesurau hyn ar waith a’u bod yn cael eu plismona. Mae hyn yn 
gofyn am ddrafftio penodol yn y contractau masnachol. Mae hyn wedi ennill ei blwyf 
erbyn hyn mewn contractau PFI/PPP. 

10. Nid yw mater y gweithlu dwy haen wedi cael ei ddatrys yn llwyr gan y mesurau hyn. 
Y rheswm yw nad oes yn rhaid rhoi cynllun pensiwn cyflog terfynol i staff newydd 
sy'n cael eu recriwtio i weithio ar y contract, cynllun y bydd eu cydweithwyr TUPE+ 
yn ei dderbyn. Bydd y cydweithwyr TUPE+ hefyd yn cael budd o fuddiannau 
ymddeoliad cynnar a cholli swydd cysylltiedig. Hefyd, caniateir rhywfaint o 
hyblygrwydd i'r cyflogwr newydd osod y telerau gan nad oes raid iddynt gyfateb i 
delerau TUPE+ yn union, ond mae’n rhaid iddynt ddarparu telerau, nad ydynt, gyda’i 
gilydd, yn llai ffafriol. Yn olaf, os oes gan y contractwr staff mewn swydd eisoes adeg 
y contract, ni fydd Cod 200587 yn berthnasol iddynt hwy. 

                                                 
84 http://www.unionstogether.org.uk/warwick.html 
85 Swyddfa'r Cabinet. Code of Practice on Workforce Matters in Public Sector Service Contracts. 
(Mawrth 2005). 
86 Swyddfa’r Cabinet. Staff Transfers in the Public Sector: Statement of Practice 2000. (Ionawr 2000). 
87 Swyddfa’r Cabinet. Code of Practice on Workforce Matters in Public Sector Service Contracts. 
(Mawrth 2005). 

Atodiad A4 - Y Concordat yn yr Alban a’r Protocol PPP 
1. Yn yr Alban, ceisiodd y Weithrediaeth Lafur flaenorol sicrhau mwy o ymwneud gan yr 

undebau yn y broses PPP ac, ar y cyd â TUC yr Alban, buont yn gweithio i gael 
gwared â’r gweithlu “dwy haen”. Yn gefndir i hyn yr oedd rhaglen PPP ar raddfa fawr. 

2. Y cam cyntaf oedd cytuno (yn Ebrill 2002) ar Femorandwm Dealltwriaeth88 rhwng 
Gweithrediaeth yr Alban a TUC yr Alban i ymgynghori ag undebau a rhoi mwy o lais 
iddynt wrth ddatblygu polisi gweithredol. Dywedodd TUC yr Alban eu bod o’r farn y 
byddai’r cytundeb yn cael ei ddyfarnu'n llwyddiant petai'n arwain at lai o gynlluniau 
PFI, ond mi ddywedodd y Prif Weinidog bryd hynny, Jack McConnell:89 

3. “os yr unig arloesedd y gall y sector preifat ei gynnig yw ar sail safonau cyflogaeth is, 
nid yw hynny'n ddigon da i mi. Ond, ar gyfer y rhai a all ymateb i'r her a defnyddio'u 
profiad er budd y sector cyhoeddus, dylem weithio gyda hwy".  

4. Dilynwyd hyn ym mis Tachwedd 2002 gan Public Private Partnerships in Scotland – 
Protocol and Guidance Concerning Employment Issues90 ("Protocol PPP”). 
Cytunodd Gweithrediaeth yr Alban a TUC yr Alban ar hyn hefyd ac un o’i nodau 
datganedig yw cael gwared â’r gweithlu dwy haen. 

5. I grynhoi, mae’r Protocol PPP91 yn gwneud yr argymhellion allweddol ganlyn: 

a Dylai darparwyr gwasanaeth arfaethedig orfod dangos eu hymrwymiad i arferion 
cyflogaeth teg a chysylltiadau cadarnhaol â gweithwyr, gan gynnwys cydnabod 
undeb; 

b Dylai penderfyniadau caffael adlewyrchu ansawdd yn ogystal â gwerth am arian, 
ac ni ddylent fod yn ddibynnol ar lastwreiddio cyflog ac amodau'r gweithwyr; 

c Rhaid i delerau ac amodau gweithwyr a drosglwyddir gael eu diogelu a dylid 
gwneud newidiadau dim ond gyda chytundeb yr undebau; 

d Dylai sefydliadau sector cyhoeddus sicrhau nad oes gweithlu "dwy haen" ac 
oherwydd hynny dylent fynnu bod gweithwyr newydd yn cael eu recriwtio ar 
delerau nad ydynt yn llai ffafriol; 

e Trefniadau pensiwn sy'n cymharu'n fras ar gyfer gweithwyr newydd a gweithwyr 
a drosglwyddir. 

6. Sicrhau tegwch drwy’r broses dendro ac amodau’r contract 

a Gellir sicrhau bod y partneriaid sector preifat yn ymrwymo i’r uchod drwy 
ddefnyddio’r broses dendro ac amodau'r contract yn effeithiol. Fel rhan o’r broses 
dendro, gellir ei gwneud yn ofynnol i ddarpar ymgeiswyr ymgynghori â’r undebau 
sy’n cynrychioli'r gweithwyr dan sylw a datblygu cynigion mewn cytundeb â'r 
undebau ar gyfer cydnabod undebau a thrin y gweithlu'n deg (y rhai sy'n 
trosglwyddo a rhai newydd). Bydd yr ymgeiswyr wedyn yn cael sgôr am eu 
cynigion fel rhan o werthusiad cyffredinol y tendr (h.y. mae hyn yn ffurfio rhan o’r 
asesiad “ansawdd”). Mae hyn eisoes yn digwydd gyda rhai caffaeliadau mawr, 
heb fod yn PPP, yng Nghymru. 

                                                 
88 Llywodraeth yr Alban. Memorandum of Understanding: The Scottish Executive and the STUC 
working together. (15 Ebrill 2002). 
89 http://www.scotland.gov.uk/News/This-Week/Media-Briefings/102 
90 Llywodraeth yr Alban. Public Private Partnerships in Scotland: Protocol and Guidance Concerning 
Employment Issues. (Tachwedd 2002).  
91 Llywodraeth yr Alban. Public Private Partnerships in Scotland: Protocol and Guidance Concerning 
Employment Issues. (Tachwedd 2002). 

b Unwaith y bydd y tendr llwyddiannus wedi’i ddewis, gellir troi’r cynigion a wnaed 
yn y broses dendro yn ddyletswyddau dan y contract, ac felly, os na fydd y 
partner sector preifat yn cadw at ei addewidion, gall wynebu cosbau ariannol neu 
bydd y contract yn cael ei derfynu mewn achosion difrifol. Mae hyn yn dod yn 
arfer cyffredin mewn Partneriaethau Cyhoeddus Preifat mewn rhannau eraill o'r 
DU. 

Atodiad B1 – Cylch Gorchwyl 
 

Y Pwyllgor Cyllid 
Ymchwiliad i Bartneriaethau Cyhoeddus-Preifat 
Cylch Gorchwyl 

Pwyso a mesur y cyfleoedd i ddefnyddio arian preifat ar gyfer prosiectau'r sector cyhoeddus 
gan gyfeirio'n benodol at: 

1. y manteision, y costau a’r peryglon posibl a all fod ynghlwm â hyn; 

2. unrhyw newidiadau polisi (boed i gael gwared â rhwystrau neu i roi rheolaeth) a all 
fod eu hangen i gael y canlyniad gorau posibl; a  

3. chanllawiau ymarferol i alluogi’r sector cyhoeddus i gael y trefniadau mwyaf 
manteisiol o fewn y fframwaith polisi y Cytunwyd arno. 

Atodiad B2 
 

19 Hydref 2007 
Galw am Dystiolaeth 
 
Mae’r Pwyllgor Cyllid yn galw am dystiolaeth am gynlluniau Partneriaethau 
Cyhoeddus Preifat.  
 
Mae Pwyllgor Cyllid y Cynulliad Cenedlaethol yn galw am dystiolaeth ar gyfer ei ymchwiliad 
i'r defnydd o Bartneriaethau Cyhoeddus-Preifat (PPP) (gan gynnwys cynlluniau Menter 
Cyllid Preifat (PFI)).   
 
Mae’r Pwyllgor am ymchwilio i sut y gellir defnyddio arian o’r sector preifat i hyrwyddo 
prosiectau sector cyhoeddus yng Nghymru ac mae wedi Cytuno ar y cylch gorchwyl 
canlynol ar gyfer yr ymchwiliad: 
 
Pwyso a mesur y cyfleoedd i ddefnyddio arian preifat ar gyfer prosiectau'r sector cyhoeddus 
gan gyfeirio'n benodol at: 
 

a. y manteision, y costau a’r peryglon posibl a all fod ynghlwm â hyn; 
 
b. unrhyw newidiadau polisi (boed i gael gwared â rhwystrau neu i roi rheolaeth) a all 

fod eu hangen i gael y canlyniad gorau posibl; a  
 
c. chanllawiau ymarferol i alluogi’r sector cyhoeddus i gael y trefniadau mwyaf 

manteisiol o fewn y fframwaith polisi y cytunwyd arno.” 

Mae’r Pwyllgor Cyllid yn gwahodd sylwadau ysgrifenedig gan grwpiau â diddordeb ar 
unrhyw agwedd ar yr ymchwiliad hwn.  

Gwahoddir pawb sydd â diddordeb i gyflwyno tystiolaeth ysgrifenedig i Glerc y Pwyllgor yn y 
cyfeiriad isod, i gyrraedd erbyn dydd Gwener 30 Tachwedd 2007 fan bellaf.  Os oes modd, 
gofynnir i chi ddarparu fersiwn electronig ar ffurf MS Word neu Rich Text Format naill ai dros 
yr e-bost at Karl.gomila@wales.gsi.gov.uk neu ar ddisg. 

Unwaith y mae tystiolaeth ysgrifenedig wedi’i chyflwyno i’r Pwyllgor, dylai tystion fod yn 
ymwybodol y caiff ei thrin fel eiddo’r Pwyllgor. Bwriad y Pwyllgor yw rhoi papurau 
ysgrifenedig ar ei wefan, a gallant gael eu hargraffu wedyn gyda’r adroddiad. Ni fydd y 
Cynulliad Cenedlaethol yn cyhoeddi gwybodaeth sy'n ddata personol yn ei farn ef. 

Os ceir cais am wybodaeth a gyflwynwyd o dan ddeddfwriaeth y DU, efallai y bydd angen 
datgelu'r wybodaeth a ddarperir gennych. Gall hyn gynnwys gwybodaeth a ddilëwyd cyn 
hynny gan y Cynulliad Cenedlaethol at ddibenion cyhoeddi. 
 
Os ydych yn darparu unrhyw wybodaeth heblaw data personol, nad yw'n addas i'w datgelu 
i'r cyhoedd yn eich barn chi, eich penderfyniad chi yw nodi pa rannau na ddylid eu cyhoeddi, 
a rhoi dadl resymol dros hyn. Bydd y Cynulliad Cenedlaethol yn ystyried hyn wrth gyhoeddi 
gwybodaeth neu ymateb i geisiadau am wybodaeth. 

Mae’r Pwyllgor hefyd yn hysbysebu am gynghorydd arbenigol i helpu gyda’r ymchwiliad - 
ceir rhagor o fanylion ar wefan y Cynulliad. 

Atodiad B3 – Ymatebion ysgrifenedig a ystyriwyd 
 
FIN(3)-PPP-001 Bwrdd Cynghorau Iechyd Cymuned Cymru 
FIN(3)-PPP-002 Ymddiriedolaeth GIG Bro Morgannwg 
FIN(3)-PPP-003 Sefydliad Addysgol yr Alban 
FIN(3)-PPP-004 King Sturge 
FIN(3)-PPP-005 Cyngor Cydraddoldeb Hiliol Bae Abertawe  

 
FIN(3)-PPP-006 Undeb Cenedlaethol yr Athrawon 
FIN(3)-PPP-007 Grŵp Seren 
FIN(3)-PPP-008 GSL 
FIN(3)-PPP-009 Sefydliad y Cyfrifwyr Siartredig yng Nghymru a Lloegr 
FIN(3)-PPP-010 UNISON Cymru 

 
FIN(3)-PPP-011 Undeb y Gwasanaethau Cyhoeddus a Masnachol (PCS) 
FIN(3)-PPP-012 Cymdeithas er Rhagoriaeth mewn Gwasanaeth Cyhoeddus 
FIN(3)-PPP-013 Canolfan Polisi Iechyd y Cyhoedd Rhyngwladol Prifysgol Caeredin 
FIN(3)-PPP-014 Yr Athro Jean Shaoul 
FIN(3)-PPP-015 British Telecom 

 
FIN(3)-PPP-016 TUC Cymru 
FIN(3)-PPP-017 KPMG 
FIN(3)-PPP-018 Cydffederasiwn Diwydiant Prydain (Cymru) 
FIN(3)-PPP-019 Cymdeithas Llywodraeth Leol Cymru 

 
 
 
Tystiolaeth ysgrifenedig arall a dderbyniwyd ac a ystyriwyd gan y Pwyllgor 
 
FIN(3)-02-07 p(3)  Cyllid Preifat: Cwestiynau Cyffredin (Archwilydd Cyffredinol Cymru) 
FIN(3)-02-07 p(4)  Ymchwiliad i Bartneriaethau Cyhoeddus Preifat – Cylch Gorchwyl 

 
FIN(3)-04-07 p(3)  Menter Cyllid Preifat – Ysbyty Castell-nedd Port Talbot  
FIN(3)-04-07   Cyflwyniad Ysbyty Castell-nedd Port Talbot  
FIN(3)-04-07 p(4)  Dyfyniad o Achos Busnes Penweddig, Rhagfyr 1999 
  
FIN(3) 06-08 p(3) Modelau PPP amgen: PriceWaterhouseCoopers 
FIN(3) 06-08 p(4) Ymchwiliad PPP – methodoleg ar gyfer cymharu’r dewisiadau 

(Ysgrifenyddiaeth y Pwyllgorau) 
 

FIN(3) 07-08 p(1) Tai Gwalia  
FIN(3) 07-08 p(2) Shaw Healthcare 
FIN(3) 07-08 p(3) Cowlin Construction 
FIN(3) 07-08 p(4) Babcock and Brown 

 
FIN(3) 08-D01 Tystiolaeth bellach a gyflwynwyd i’r Ymchwiliad PPP gan TUC 

Cymru yn dilyn seswin tystiolaeth lafar ar 10 Ebrill 2008 

Atodiad B4 – Tystion a roddodd dystiolaeth lafar 
 

20 Medi 2007  
Swyddfa Archwilio Cymru Jeremy Colman, Archwilydd Cyffredinol Cymru 

 
18 Hydref 2007  
Ysbyty Gweunydd Baglan Paul Williams, Prif Weithredwr, Ymddiriedolaeth GIG Bro 

Morgannwg  
Paul Stauber, Cyfarwyddwr Cynllunio, Ymddiriedolaeth GIG Bro 
Morgannwg  
Eifion Williams, Cyfarwyddwr Cyllid, Ymddiriedolaeth GIG Bro 
Morgannwg  
 

Ysgol Penweddig  Gwyn Jones, Cyfarwyddwr Cyllid, Cyngor Ceredigion  
Arwel George, Pennaeth, Ysgol Gyfun Gymunedol Penweddig 
 

31 Ionawr 2008  
KPMG Chris Nicholson, Partner, Pennaeth Sector Cyhoeddus, KPMG 

LLP  
Richard Threlfall, Cyfarwyddwr, KPMG Corporate Finance 
 

21 Chwefror 2008  
Undeb y Gwasanaethau 
Cyhoeddus a Masnachol 

Darren Williams, Swyddog Ymgyrchoedd (Cymru), Undeb y 
Gwasanaethau Cyhoeddus a Masnachol 
 

NUT Cymru Dr Heledd Hays, Swyddog Addysg, NUT Cymru  
Rhys Williams, Swyddog Cyfathrebu, Ymgyrchoedd a 
Gwleidyddol, NUT Cymru 
 

Cymdeithas Llywodraeth 
Leol Cymru  

Steve Thomas, Prif Weithredwr, Cymdeithas Llywodraeth Leol 
Cymru  
Mari Thomas, Swyddog Polisi Cyllid, Cymdeithas Llywodraeth Leol 
Cymru  
Phil Davy, Pennaeth Datblygu Economaidd, Cyngor Bwrdeistref 
Caerffili  
 

6 Mawrth 2008  
CBI David Rosser, Cyfarwyddwr, CBI Cymru  

Thomas Moran, Prif Gynghorwr Polisi, Cyfarwyddiaeth y 
Gwasanethau Cyhoeddus  
 

BT Ann Beynon, Cyfarwyddwr BT, Cymru  
Douglas Johnson-Poensgen, Cyfarwyddwr, Gwasanaethau 
Strategol a Thrawsffurfio, Gwasanaethau’r Llywodraeth, 
Gwasanaethau Byd-eang BT  
 

10 Ebrill 2008  
TUC Cymru Derek Walker, Pennaeth Polisi ac Ymgyrchoedd, TUC Cymru  

 
Unsain Dave Galligan, Pennaeth Iechyd yng Nghymru, Unsain Cymru 

 
PricewaterhouseCoopers Jon Sibson, Partner, Cangen Cynghori Cyhoeddus-Preifat, 

PricewaterhouseCoopers 

24 Ebrill 2008  
Tai Gwalia  
 

Michael Williams, Prif Weithredwr, Grŵp Gwalia  
Hugh Jones, Cyfarwyddwr Cyllid, Grŵp Gwalia  
 

Shaw Healthcare Jeremy Nixey, Prif Weithredwr, Shaw Healthcare 
 

Cowlin Construction 
 

David Harris, Rheolwr Gyfarwyddwr Rhanbarthol, Cowlin 
Construction  

Babcock and Brown Giles Frost, Pennaeth Adran PPP, Babcock and Brown  
Giles Parker, Cyfarwyddwr Datblygu, Babcock and Brown 

